
საქართველოს ფინანსთა მინისტრის
ბრძანება №996
2008 წლის 31 დეკემბერი 
ქ. თბილისი
საქონლის საბაჟო ღირებულების განსაზღვრის წესების დამტკიცების თაობაზე
საქართველოს საბაჟო კოდექსის 31-ე მუხლის მე-7 ნაწილისა და „საქართველოს ფინანსთა სამინისტროს დებულების დამტკიცების შესახებ“ საქართველოს მთავრობის 2004 წლის 21 მაისის №39 დადგენილებით დამტკიცებული დებულების მე-4 მუხლის მე-3 პუნქტის „ლ“ ქვეპუნქტის საფუძველზე, ვბრძანებ: 
	მუხლი 1
დამტკიცდეს:
1. „საქონლის საბაჟო ღირებულების განსაზღვრის წესები“ (დანართი №1);
2. „საქონლის საბაჟო ღირებულების კორექტირების აქტი“ (დანართი №2);
3. „შეტყობინება საქონლის საბაჟო ღირებულების კორექტირების შესახებ” (დანართი №№3).
	მუხლი 2
ამ ბრძანების ამოქმედებისთანავე ძალადაკარგულად გამოცხადდეს „საქონლის საბაჟო ღირებულების განსაზღვრის სისწორის კონტროლის წესების შესახებ ინსტრუქციის დამტკიცების თაობაზე“ საქართველოს ფინანსთა მინისტრის 2006 წლის 20 დეკემბრის №1768 ბრძანება. 
	მუხლი 3
ეს ბრძანება ძალაში შევიდეს „საქართველოს საბაჟო კოდექსში დამატებებისა და ცვლილებების შეტანის შესახებ“ საქართველოს 2008 წლის 26 დეკემბრის კანონის ამოქმედებისთანავე.
ნ. გილაური
დანართი №1
საქონლის საბაჟო ღირებულების განსაზღვრის წესები 
	მუხლი 1. იმპორტირებული საქონლის საბაჟო ღირებულების განსაზღვრის ზოგადი დებულებები
1. საქონლის საბაჟო ღირებულების განსაზღვრა ითვალისწინებს დეკლარირების დღისათვის საქონლის შეფასებას საბაჟო გადასახდელების და სხვა სატარიფო და არასატარიფო ღონისძიებების გამოყენების მიზნებისათვის. 
2. ამ წესების მე-10 მუხლის პირველი პუნქტით განსაზღვრული შემთხვევების გარდა, საქონლის საბაჟო ღირებულებას განსაზღვრავს დეკლარანტი.
3. ამ წესების მიზნებისათვის პირები ურთიერთდამოკიდებულად ჩაითვლება, თუკი ისინი:
ა) არიან ერთმანეთის საწარმოების/კომპანიების ხელმძღვანელი პირები ან დირექტორები;
ბ) არიან საქმიანობაში კანონიერად აღიარებული პარტნიორები;
გ) არიან დამსაქმებელი და დასაქმებული;
დ) არსებობს მესამე პირი, რომელიც პირდაპირ ან ირიბად ფლობს, აკონტროლებს ან გააჩნია ორივე პირის ხმის უფლების მქონე აქციების 5 ან მეტი პროცენტი; 
ე) ერთ-ერთი მათგანი პირდაპირ ან ირიბად აკონტროლებს მეორეს; 
ვ) ორივეს პირდაპირ ან ირიბად აკონტროლებს მესამე პირი; 
ზ) ერთად პირდაპირ ან ირიბად აკონტროლებენ მესამე პირს; 
თ) არიან ერთი ოჯახის წევრები. 
ი) ამ წესების მიზნებისათვის, საქმიანი ურთიერთობით დაკავშირებული პირები, რომელთაგან ერთი არის მეორის ექსკლუზიური აგენტი, დისტრიბუტორი ან კონცესიონერი, მხოლოდ იმ შემთხვევაში ჩაითვლებიან ურთიერთდამოკიდებულად, თუ ისინი შეესაბამებიან ამ მუხლის მე-3 პუნქტით განსაზღვრულ კრიტერიუმებს.
4. საქონლის თავისუფალ მიმოქცევაში გაშვების (იმპორტის) საბაჟო რეჟიმში დეკლარირებული საქონლის საბაჟო ღირებულება განისაზღვრება შემდეგი მეთოდებით: 
ა) გარიგების ფასის მიხედვით (პირველი მეთოდი);
ბ) იდენტური საქონლის გარიგების ფასის მიხედვით (მეორე მეთოდი);
გ) მსგავსი საქონლის გარიგების ფასის მიხედვით (მესამე მეთოდი);
დ) საქონლის ერთეულის ფასის მიხედვით (მეოთხე მეთოდი);
ე) შედგენილი ღირებულების მიხედვით (მეხუთე მეთოდი);
ვ) სარეზერვო მეთოდით (მეექვსე მეთოდი).
 5. ამ მუხლის მე-4 პუნქტში აღნიშნული ყოველი მომდევნო მეთოდი გამოიყენება იმ შემთხვევაში, თუ დასაბუთებულად ვერ ხერხდება წინა მეთოდის გამოყენება. დეკლარანტს უფლება აქვს, შეცვალოს ამ მუხლის მე-4 პუნქტის „დ“ და „ე“ ქვეპუნქტებში აღნიშნული საქონლის საბაჟო ღირებულების განსაზღვრის მეთოდების გამოყენების რიგითობა. საბაჟო ღირებულების განსაზღვრის უპირველეს საფუძველს წარმოადგენს „გარიგების ფასის“ მეთოდი, როგორც ეს განსაზღვრულია ამ წესების მე-2 მუხლით. ამ წესების მე-2 მუხლი განიხილება ამ წესების მე-8 მუხლთან ერთობლიობაში, რომელიც ითვალისწინებს, ფაქტობრივად გადახდილი ან გადასახდელი ფასის კორექტირებას იმ შემთხვევებში, როდესაც მყიდველს ეკისრება გარკვეული ელემენტის გადახდა, რომელიც საბაჟო მიზნებისათვის შეადგენს ღირებულების ნაწილს, მაგრამ არ არის შეტანილი იმპორტირებული საქონლისათვის ფაქტობრივად გადახდილ ან გადასახდელ ფასში.
6. საქონლის საბაჟო ღირებულებას განსაზღვრავს დეკლარანტი ამ წესების შესაბამისად და შეაქვს იგი საბაჟო დეკლარაციაში, ხოლო დეკლარანტის მიერ განსაზღვრული საქონლის საბაჟო ღირებულების სისწორეს აკონტროლებს ის საბაჟო ორგანო, რომელიც კანონმდებლობით დადგენილი წესით განიხილავს და ამოწმებს წარდგენილ საბაჟო დეკლარაციას.
7. ამ წესების მიზნებისათვის: 
ა) იდენტური საქონელი არის საქონელი, რომელიც შესაფასებელ საქონელთან შედარებით ყოველმხრივ, ფიზიკური მახასიათებლების, ხარისხისა და რეპუტაციის ჩათვლით, ერთნაირია, აგრეთვე აქვს ერთი და იგივე წარმოშობის ქვეყანა. უმნიშვნელო გარეგნული განსხვავებები არ უნდა უშლიდეს ხელს საქონლის იდენტურად მიჩნევას, თუ სხვა მაჩვენებლებით იგი შეესაბამება მოცემულ განსაზღვრებას; 
ბ) მსგავსი საქონელი არის საქონელი, რომელიც არ არის ზუსტად შესაფასებელი საქონელი და აქვს ერთი და იგივე წარმოშობის ქვეყანა, მსგავსი ფიზიკური მახასიათებლები და შემადგენელი მასალები, რომელთა საფუძველზედაც ამ საქონელს შეუძლია შეასრულოს იგივე ფუნქციები და იყოს კომერციული თვალსაზრისით ჩანაცვლებადი; 
გ) იმავე კლასის ან ტიპის საქონელი – საქონელი, რომელიც ძირითადი ფიზიკური მახასიათებლებით ერთგვაროვანია შესაფასებელ საქონელთან მიმართებით. იგი მაქსიმალურად მიახლოებული უნდა იყოს იმპორტირებული საქონლის მახასიათებლებთან და მიეკუთვნებოდეს შესაფასებელი საქონლის სახეობის ვიწრო ჯგუფს, რიგსა და ნომენკლატურას. ამასთანავე, იმავე კლასის ან ტიპის საქონლად შეიძლება ჩაითვალოს საქონელი, რომლის შემოტანა ხორციელდება როგორც შესაფასებელი საქონლის ქვეყნიდან, ისე სხვა ქვეყნებიდან. 
 8. „იდენტურ საქონლად“ და „მსგავს საქონლად“ არ ჩაითვლება ისეთი საქონელი, რომლის ინჟინერია, დამუშავება, მხატვრული დიზაინი, ნახაზები და ესკიზები დამზადებულია საქართველოში.
9. როდესაც ამ წესების მე-2 მუხლის პირველი პუნქტის მიზნებისთვის ფაქტობრივად გადახდილი ან გადასახდელი ფასი მოიცავს თანხას, რომელიც წარმოადგენს საქონლის წარმოშობის ან ექსპორტის ქვეყანაში გადახდილ შიდა გადასახადს, აღნიშნული თანხა არ უნდა შევიდეს საბაჟო ღირებულებაში, თუ საბაჟო ორგანოს წარედგინება დამაჯერებელი მტკიცებულებები, რომ აღნიშნული თანხა უკან დაუბრუნდა ან დაუბრუნდება გამყიდველს.
10. ამ წესების მე-2 მუხლის მიზნებისათვის, ის ფაქტი, რომ საქონელი წარმოადგენს გაყიდვის საგანს და დეკლარირებულია თავისუფალ მიმოქცევაში გაშვების მიზნით, ჩაითვლება საკმარისად, რათა ეს საქონელი ჩაითვალოს საქართველოში საექსპორტოდ გაიყიდულად. იმ შემთხვევაში, თუ საქონლის საქართველოში ექსპორტირების მიზნით გაყიდვის შემდეგ განხორციელდა საქონლის გადაყიდვა (მათ შორის, საბაჟო საწყობის რეჟიმში მოთავსებული საქონლის გადაყიდვა), საბაჟო ღირებულების განსაზღვრისათვის გამოიყენება ამ საქონლის თავისუფალ მიმოქცევაში გაშვების მიზნით დეკლარირებამდე განხორციელებული ბოლო გაყიდვის ფასი, იმ პირობით, რომ ასეთი გადაყიდვები მიზნად არ ისახავდა საბაჟო ღირებულების ხელოვნურად შემცირებას.
11. თუ საქონელი საქართველოში ექსპორტირების მიზნით გაყიდვის შემდეგ, მის თავისუფალ მიმოქცევაში გაშვების საბაჟო რეჟიმში მოქცევამდე, გამოიყენებოდა ნებისმიერ მესამე ქვეყანაში, ეს შეიძლება გახდეს გარიგების ფასის (პირველი მეთოდი) მეთოდის გამოყენებაზე უარის თქმის საფუძველი.
12. ამ წესების მე-2 მუხლის შესაბამისად, საქონლის საბაჟო ღირებულების განსაზღვრის მიზნებისათვის: 
ა) თუ საბაჟო ღირებულების განსაზღვრის მომენტისათვის ფასი ფაქტობრივად არ არის გადახდილი (ან სრულად არ არის გადახდილი), საბაჟო ღირებულების განსაზღვრის საფუძვლად გამოიყენება საბოლოო გადასახდელი ფასი;
ბ) თუ საბაჟო ღირებულების განსაზღვრის მომენტისათვის გადახდილი ან გადასახდელი ფასი არ არის საბოლოო გადასახდელი ფასი და საბოლოო გადასახდელი ფასი უფრო მაღალია, საბაჟო ღირებულების განსაზღვრის საფუძვლად გამოიყენება საბოლოო გადასახდელი ფასი; 
გ) თუ საბაჟო ღირებულების განსაზღვრის მომენტისათვის გადახდილი ან გადასახდელი ფასი არ არის საბოლოო გადასახდელი (ფაქტობრივად გადახდილი) ფასი და საბოლოო გადასახდელი ფასი უფრო დაბალია, ვიდრე გადახდილი, მაშინ დეკლარანტის მოთხოვნის შემთხვევაში საბაჟო ღირებულების განსაზღვრის საფუძვლად გამოიყენება საბოლოო გადასახდელი ფასი, თუ ის წარმოადგენს თავდაპირველი კონტრაქტით განსაზღვრულ ვალდებულებას.
მაგალითი 1: 
ავსტრალიელი გამყიდველი ყიდის კატების საკვებს არაურთიერთდამოკიდებულ მყიდველზე საქართველოში, საკონტრაქტო პირობის შესაბამისად, თუ მყიდველის მიერ კალენდარული წლის განმავლობაში განხორციელებული შესყიდვის მოცულობა არ აღემატება 20 ტონას, მაშინ ტონა საკვების ფასი იქნება 200 ლარი, იმ შემთხვევაში, თუ კალენდარული წლის განმავლობაში მყიდველი შეიძენს 20 ტონაზე მეტ საკვებს, მაშინ გამყიდველი მას აძლევს ფასდაკლებას 150 ლარამდე მთელი წლის განმავლობაში ნაყიდ საქონელზე ( მათ შორის, კალენდარული წლის განმავლობაში ადრე შეძენილ საქონელზეც).
 ა) საქონლის პირველი შემოტანა განხორციელდა 1 იანვარს, სასაქონლო პარტიის მოცულობა შეადგენს 10 ტონას და ანგარიშ-ფაქტურაში მითითებულია ღირებულება 2 000 ლარი (200*10) CIF-ფოთი, მყიდველს არა აქვს გადახდილი თანხა და 2 000 ლარი კონტრაქტის პირობით უნდა გადაიხადოს 1 თებერვალს. ამ წესების პირველი მუხლის მე-12 პუნქტის „ა” ქვეპუნქტის შესაბამისად, საბაჟო ღირებულება იქნება 2 000 ლარი, ვინაიდან ფაქტობრივად გადასახდელი ფასი 10 ტონა საკვებისთვის არის 2 000 ლარი;
ბ) საქონლის მეორე შემოტანა განხორციელდა 2 ივლისს, სასაქონლო პარტიის მოცულობა შეადგენს 8 ტონას და ანგარიშ-ფაქტურაში მითითებულია ღირებულება 1 600 ლარი (200*8) CIF-ფოთი. მყიდველს გადახდილი აქვს 1 200 ლარი და 400 ლარი კონტრაქტის პირობით უნდა გადაიხადოს 20 ივლისს. ამ წესების პირველი მუხლის მე-12 პუნქტის „ბ” ქვეპუნქტის შესაბამისად, საბაჟო ღირებულება შეადგენს 1 600 ლარს, ვინაიდან ფაქტობრივად გადასახდელი ფასი 8 ტონა საკვებისთვის არის 1 600 ლარი;
გ) საქონლის მესამე შემოტანა განხორციელდა 6 ოქტომბერს, სასაქონლო პარტიის მოცულობა შეადგენს 9 ტონას და ანგარიშ-ფაქტურაში მითითებულია ფასი 450 ლარი CIF-ფოთი. დეკლარანტი აცხადებს, რომ ვინაიდან მან შეიძინა წლის განმავლობაში 20 ტონაზე მეტი საკვები (სულ 27 ტონა) შესაბამისად მიიღო პირველადი კონტრაქტით გათვალისწინებული ფასდაკლება და მისთვის წლის განმავლობაში ნაყიდი მთელი პარტიისათვის ტონა საკვების ფასი გახდა 150 ლარი. მთელი პარტიისათვის ფაქტობრივად გადახდილი ან გადასახდელი ფასი არის 27*150=4 050 ლარი. მას პირველი ორი ოპერაციის შემდეგ გადახდილი ჰქონდა 3 600 ლარი და შესაბამისად მესამე შესყიდვაზე გადაიხადა 450 ლარი. ამ წესების პირველი მუხლის მე-12 პუნქტის „გ” ქვეპუნქტის მიხედვით, დეკლარანტს შეუძლია მოითხოვოს წინა ორი იმპორტის საბაჟო ღირებულების დადგენილი წესით შესწორება (შემცირება). ფაქტობრივად გადახდილმა ან გადასახდელმა ფასმა წინა ორი იმპორტის შემთხვევაში შეადგინა 1 500 ლარი და 1 200 ლარი. 9 ტონა კატის საკვების საბაჟო ღირებულება იქნება არა 450 ლარი, არამედ 1 350 ლარი (9*150) ამ წესების პირველი მუხლის მე-12 პუნქტის „ბ” ქვეპუნქტის შესაბამისად;
დ) თუ დეკლარირებული საქონელი ერთი ტრანზაქციით შეძენილი სასაქონლო პარტიის ნაწილია, საქონლის გარიგების ფასი იგივე პროპორციით უნდა შეეფარდებოდეს მთლიანი პარტიის ფასს, როგორც დეკლარირებული საქონლის რაოდენობა მთლიანი პარტიის რაოდენობას. ფაქტობრივად გადახდილი ან გადასახდელი ფასი ასევე პროპორციულად გადანაწილდება იმ შემთხვევაშიც, თუ ტვირთის ნაწილი დაიკარგა. 
მაგალითი 2:
ერთი ხელშეკრულების ფარგლებში დაიდო გარიგება 1 000 კომპლექტი კომპიუტერის მიწოდებაზე პირობით CIF-ფოთი ფასით 600 000.0 აშშ დოლარი. შესაბამისად, ერთი კომპლექტის საბაჟო ღირებულება 600 აშშ დოლარს შეადგენს. მიუხედავად იმისა, რომ კონტრაქტით განსაზღვრული იყო, რომ პირველი პარტია 300 კომპლექტი უნდა ყოფილიყო (შესაბამისად 180 000 აშშ დოლარის ღირებულების) თუ ფაქტობრივად ჩამოვიდა სხვა რაოდენობა, მაგალითად, 250 ცალი ან 330 ცალი, საბაჟო ღირებულების მიზნებისათვის შეიძლება გამოყენებულ იქნეს ძირითადი ხელშეკრულებით დადგენილი ერთი კომპლექტის ფასის პროპორციულად გადანაწილების პრინციპი და შესაბამისად 250 კომპლექტის ფასად ჩაითვლება (250*600) 150 000 აშშ დოლარი, თუ ფაქტობრივად, სატრანსპორტო დოკუმენტების მიხედვით ჩამოვიდა 330 კომპლექტი მაშინ (330*600)-198 000 აშშ დოლარი. ერთი ტრანზაქციით შეძენილი სასაქონლო პარტიისათვის, საქონლის ერთეულის საბაჟო ღირებულება შეიძლება განისაზღვროს პირველადი ხელშეკრულების საფუძველზე და ამ ხელშეკრულების ფარგლებში საბაჟო ღირებულების განსაზღვრის მიზნებისათვის მისი გავრცელება შესაძლებელია ხელშეკრულების ფარგლებში მოწოდებული საქონელისთვის, მიუხედავად იმისა, რომ მიწოდების სპეციფიკიდან გამომდინარე (იგულისხმება საქონლის ტრანსპორტირების თავისებურებებიდან გამომდინარე განსხვავება თავდაპირველად გაცხადებულ და ფაქტობრივად მიღებული საქონლის რაოდენობას შორის. ასე მაგალითად: კონტეინერში ვერ მოხერხდა თავიდან გაცხადებული რაოდენობის საქონლის ჩატვირთვა, ან/და მიზანშეწონილი გახდა სხვა მოცულობის ტვირთის ტრანსპორტირება) თავიდან გაცხადებული პარტიის მოცულობა მეტია ან ნაკლებია ფაქტობრივად მიღებულზე.
13. ფაქტობრივად გადახდილი ან გადასახდელი ფასი – ეს არის მთლიანი თანხა, რომელიც გადაუხადა ან უნდა გადაუხადოს მყიდველმა გამყიდველს ან გადაიხადოს გამყიდველის სასარგებლოდ; იგი მოიცავს ყველა გადახდას, როგორც პირდაპირს, ასევე ირიბს, რომელიც წარმოადგენს საქონლის გაყიდვის პირობას, გადახდილს მყიდველის მიერ გამყიდველისთვის ან გამყიდველის მოთხოვნით მესამე პირისთვის. შესაძლებელია გადახდა ხდებოდეს აკრედიტივით ან თავისუფლად ბრუნვადი ფასიანი ქაღალდებით, პირდაპირ ან ირიბად.

 მუხლი 2. გარიგების ფასის მეთოდი
1. იმპორტირებული საქონლის საბაჟო ღირებულება არის გარიგების ფასი, ანუ საექსპორტოდ გაყიდულ საქონელში ფაქტობრივად გადახდილი ან გადასახდელი ფასი (საქართველოს საბაჟო კოდექსის 38-ე მუხლის მოთხოვნების გათვალისწინებით), თუ:
ა) არ არსებობს რაიმე შეზღუდვა, რომელიც დაკავშირებულია მყიდველის მიერ საქონლის განკარგვასთან ან გამოყენებასთან, გარდა იმ შეზღუდვებისა, რომლებიც:
ა.ა) დადგენილია ან მოითხოვება საქართველოს კანონმდებლობით; 
მაგალითი: 
გერმანელი ექსპორტიორი ქართველ მყიდველს მიაწვდის ფარმაცევტულ პროდუქციას. ასეთი საქონლის რეალიზაციისა და განკარგვის საქართველოს კანონმდებლობით დადგენილი შეზღუდვები (აღნიშნული საქონლის რეალიზაცია ლიცენზირებადი საქმიანობაა), არ ახდენს გავლენას გარიგების ფასზე და ღირებულება განისაზღრება გარიგების ფასის მეთოდით.
ა.ბ) ადგენს იმ გეოგრაფიული რაიონების ჩამონათვალს, სადაც დაშვებულია საქონლის ხელახალი გაყიდვა; 
მაგალითი:
აზერბაიჯანელი გამყიდველი ყიდის საქონელს ქართველ მყიდველზე, ხელშეკრულების შესაბამისად არ შეიძლება საქონლის ხელახალი გაყიდვა სომხეთში. ასეთი შეზღუდვა არ ახდენს გავლენას გარიგების ფასზე და ღირებულება განისაზღრება გარიგების ფასის მეთოდით;
ა.გ) გავლენას არ ახდენს საქონლის ღირებულებაზე; 
მაგალითი:
კინოპროდუქციის მწარმოებელი უყენებს პირობას მყიდველს, რომ ნაყიდი ფილმის დემონსტრაცია უნდა მოხდეს მხოლოდ ფილმის ოფიცილური მსოფლიო პრემიერის შემდეგ. ასეთი შეზღუდვა არ ახდენს გავლენას გარიგების ფასზე და ღირებულება განისაზღრება გარიგების ფასის მეთოდით;
ბ) საქონლის გაყიდვა ან ფასი არ არის დაკავშირებული რაიმე პირობასთან ან გრემოებასთან, რომელთა შეფასება (ღირებულების დადგენა) შეუძლებელია საქონლის ღირებულებასთან მიმართებაში. იმ შემთხვევაში, თუ ასეთი პირობის ან გარემოების ღირებულების განსაზღვრა შესაძლებელია, ეს ღირებულება ჩაითვლება მყიდველის მიერ განხორციელებულ ირიბ გადახდად და, შესაბამისად, განიხილება როგორც ფაქტობრივად გადახდილი ან გადასახდელი ფასის ნაწილი. 
მაგალითი 1:
უკრაინული DVD დისკების მწარმოებელი კომპანია მიყიდის პოპულარული ჯგუფ „VIA“-ს ლიცენზირებულ DVD დისკს მასთან არაურთიერთდამოკიდებულ ქართველ მეწარმეს 8 ლარად ცალს, კონტრაქტის პირობით მყიდველმა დამატებით უნდა შეიძინოს ამდენივე ბროშურა: „კიევის რესტორნების სატელეფონო ცნობარი“-ცალი 5 ლარად. ამ შემთხვევაში დამატებითი პირობის („კიევის რესტორნების სატელეფონო ცნობარი“-ის შეძენის ვალდებულება) შეფასება შეუძლებელია, ვინაიდან არა არის ცნობილი, თუ რა ფასში გაიყიდებოდა DVD დისკები ბროშურების გარეშე. შესაბამისად DVD დისკების ღირებულების დადგენა გარიგების ფასის მეთოდით ვერ განხორციელდება; 
მაგალითი 2:
კომპიუტერული ტექნიკის მწარმოებელი ამერიკული კომპანია პირობითად „USAA hardware“ მიყიდის მასთან არაურთიერთდამოკიდებულ ქართველ მეწარმეს პირობითად „GEO hardware“- ს კომპიუტერის ვიდეო „პლატას“, ცალს 100 ლარად, ხელშეკრულების პირობით „USAA hardware“ გააკეთებს ფასდაკლებას და ცალს 80 ლარად მიაწვდის „GEO hardware“-ს თუ ის დააბრუნებს ძველი, უკვე გამოცვლილი კომპიუტერის ვიდეო „პლატას“. ამ შემთხვევაში გვაქვს პირობათა (იგულისხმება ძველი გამოსაცვლელი „პლატის“ უკან დაბრუნება), რომლის შეფასებაც შესაძლებელია. პირობის ფასი ამ შემთხვევაში 20 ლარს შეადგენს, ამრიგად საბაჟო ღირებულებაა ან 80+გამოცვლილი „პლატა“=100 ლარი (თუ ბრუნდება ძველი „პლატა“) ან პირდაპირ 100 ლარი. შესაბამისად საქონლის ღირებულების განსაზღვრა მოხდება გარიგების ფასის მეთოდით; 
გ) მყიდველის მიერ საქონლის შემდგომი გაყიდვის, განკარგვის ან გამოყენების შედეგად მიღებული შემოსავლის არც ერთი ნაწილი არც პირდაპირ და არც ირიბად არ გადაეცემა გამყიდველს, გარდა იმ შემთხვევებისა როცა შესაძლებელია სათანადო შესწორების შეტანა ამ წესების მე-8 მუხლის დებულებების მიხედვით.
მაგალითი 1: 
მხვილფეხა საქონლის საკვების მწარმოებელი ამერიკელი მეწარმე მიყიდის მასთან არაურთიერთდამოკიდებულ ქართველ მეწარმეს საქონლის საკვების პარტიას. ეს უკანასკნელი უხდის მას 100 ლარს ანგარიშ-ფაქტურით, პლუს 10%-ს საკვების საქართველოში საქონლის შემდგომი გაყიდვიდან. ბაზარი სტაბილურია და ორივე მხარე თანახმაა, რომ მყიდველმა საქონლის შემდგომი გაყიდვა მოახდინოს 200 ლარად. საქონლის საბაჟო ღირებულება შეადგენს 120 ლარს გარიგების ფასის მეთოდის შესაბამისად. მიუხედავად იმისა, რომ გადაყიდვის შედეგად მიღებული შემოსავლის ნაწილი გადაეცემა გამყიდველს, შესაბამისი შესწორება შეიძლება განხორციელდეს ამ წესების მე-8 მუხლის მე-5 პუნქტის შესაბამისად.
 მაგალითი 2: 
 მხვილფეხა საქონლის საკვების მწარმოებელი ამერიკელი მეწარმე მიყიდის მასთან არაურთიერთდამოკიდებულ ქართველ მეწარმეს საქონლის საკვების პარტიას. მეწარმე (ექსპორტიორი) იგებს რომ, საფრანგეთში გარკვეულ ახალ ინგრედიენტს ამატებენ საქონლის საკვებს. იგი თანხმდება მიყიდოს ქართველ მყიდველს ახალი ინგრედიენტი იმ პირობით რომ ქართველი მყიდველი დაამატებს მას (ინგრედიენტს) საქონლის პარტიას იმპორტირების შემდეგ. ისინი შეთანხმდნენ, რომ მყიდველი გადაიხდის ინგრადიენტში 100 ლარს ანგარიშ-ფაქტურით, პლუს 50% იმ მოგებისა, რომელსაც ქართველი მყიდველი მიიღებს ამ ახალი პროდუქტის (საქონლის საკვები რომელსაც დამატებული აქვს ინგრედიენტი) გადაყიდვის შედეგად. ამ შემთხვევაში შეუძლებელია დავადგინოთ რამდენი უნდა იყოს გადახდილი ახალ ინგრედიენტში (რა თანხის 50% უნდა იყოს გადახდილი) და რამდენია, დამატებით გადასახდელი იმპორტირებულ საქონელზე. დამატებითი გადასახდელი თანხა დაკავშირებულია მოგებასთან და არა გადაყიდვის ფასთან და ძნელი იქნება, განვსაზღვროთ, რამდენია აქედან მიღებული იმპორტირებული საქონლიდან და რამდენი იმპორტიორის მიერ გაწეული მომსახურებიდან, დასადგენია რა ხარჯები იყო გაწეული და სხვა. ამ შემთხვევაში მონაცემები ვერ იქნება ობიექტური და დადგენილი გადანაწილების დასასაბუთებლად. თუ იპორტიორი მოგებას ვერ მიიღებს, შესაბამისი გადახდაც არ იქნება. თუ იმპორტიორი წააგებს, შესაძლოა მან მიიღოს თვითღირებულების დაკლება. ზემოაღნიშნულიდან გამომდინარე, დანამატი ვერ გაკეთდება ამ წესების მე-8 მუხლის თანახმად, და ის ფაქტი რომ გადაყიდვის შემდეგ გადაიხდება გამყიდველისადმი თანხა ნიშნავს, რომ ამ შემთხვევაში საბაჟო ღირებულება ვერ განისაზღვრება გარიგების ფასის მეთოდით. 
მაგალითი 3:
ხელშეკრულების პირობების შესწავლისას დადგინდა, რომ – ფასი დგინდება გადახდის ფორმის საფუძველზე, რომელიც არ არის დაკავშირებული საქონელთან. იმპორტირებული საქონელი წარმოადგენს ნახევარფაბრიკატს, ხოლო გამყიდველი მყიდველს ასეთ ნაწარმს სთავაზობს იმ პირობით, რომ გამყიდველი უკან მიიღებს გადამუშავებული საქონლის განსაზღვრულ რაოდენობას;
აღნიშნული გარიგების პირობა გავლენას ახდენს საქონლის ღირებულებაზე და შესაბამისად წარმოადგენენ გარიგების ფასის უარყოფის საფუძველს. 
 დ) მყიდველი და გამყიდველი არ არიან ურთიერთდამოკიდებული პირები. იმ შემთხვევაში თუ მყიდველი და გამყიდველი არიან ურთიერთდამოკიდებული პირები, გარიგების ფასის მიღების შესაძლებლობა დგინდება ამ მუხლის მე-2 და მე-3 პუნქტების მიხედვით. 
2. თუ მყიდველი და გამყიდველი ურთიერთდამოკიდებული პირები არიან, მხოლოდ ის ფაქტი, რომ მყიდველი და გამყიდველი ურთიერთდამოკიდებული არიან, ამ წესების პირველი მუხლის მე-3 პუნქტის თანახმად, არ წარმოადგენს გარიგების ფასის მიუღებლობის საკმარის საფუძველს. ასეთ შემთხვევაში მოწმდება გაყიდვის ყველა გარემოება და გარიგების ფასი მიღებულ იქნება იმ პირობით, რომ ამ ურთიერთდამოკიდებულებას გავლენა არ მოუხდენია ფასზე და საქონლის გარიგების ფასი ჩაითვლება საქონლის საბაჟო ღირებულებად. თუ დეკლარანტის მიერ წარმოდგენილი ან რაიმე სხვა სახით მიღებული ინფორმაციის საფუძველზე საბაჟო ორგანოს წარმოეშვა საფუძვლიანი ეჭვი, რომ გამყიდველისა და მყიდველის ურთიერთდამოკიდებულებამ გავლენა მოახდინა საქონლის გარიგების ფასზე, საბაჟო ორგანო დეკლარანტს აცნობებს თავის დასაბუთებულ მოსაზრებებს, რომლებზედაც დეკლარანტს უფლება აქვს, წარადგინოს შესაბამისი ახსნა-განმარტება. დეკლარანტის მოთხოვნით საბაჟო ორგანო აფორმებს თავის დასაბუთებულ მოსაზრებებს წერილობით და წარუდგენს დეკლარანტს.
3. თუ მყიდველი და გამყიდველი ურთიერთდამოკიდებული პირები არიან, საქონლის გარიგების ფასი მიიღება საქონლის საბაჟო ღირებულების განსაზღვრის საფუძვლად, თუ დეკლარანტი წარმოადგენს მტკიცებულებებს, რომ აღნიშნული ღირებულება მაქსიმალურად მიახლოებულია დროის იმავე მონაკვეთში განსაზღვრული შემდეგი ღირებულებებიდან ერთ-ერთთან:
ა) იმპორტირებული იდენტური ან მსგავსი საქონლის გარიგების ფასთან, რომელიც გამყიდველმა მიჰყიდა ურთიერთდამოუკიდებელ პირს (მყიდველს);
ბ) ამ წესების მე-5 მუხლის შესაბამისად განსაზღვრულ იდენტური ან მსგავსი საქონლის საბაჟო ღირებულებასთან;
გ) ამ წესების მე-6 მუხლის შესაბამისად განსაზღვრულ იდენტური ან მსგავსი საქონლის საბაჟო ღირებულებასთან.
4. ამ მუხლის მე-3 პუნქტით განსაზღვრული ღირებულება გამოიყენება მხოლოდ დეკლარანტის სურვილით და მხოლოდ შედარებისათვის. ამასთანავე, გათვალისწინებულ უნდა იქნეს განსხვავებები კომერციულ დონეებს შორის, რაოდენობრივ დონეებს შორის, მე-8 მუხლში ჩამოთვლილ ელემენტებს და გამყიდველის მიერ საქონლის ისეთი გაყიდვის შედეგად გაწეულ ხარჯებში, რომლის დროსაც გამყიდველი და მყიდველი არ არიან ურთიერთდამოკიდებული. 
	მუხლი 3. იდენტური საქონლის გარიგების ფასის მეთოდი
1. თუ შეუძლებელია იმპორტირებული საქონლის საბაჟო ღირებულების განსაზღვრა ამ წესების მე-2 მუხლის დებულებების მიხედვით, საბაჟო ღირებულებად ჩაითვლება იმ იდენტური საქონლის გარიგების ღირებულება, რომელიც გაყიდულ იქნა საქართველოში ექსპორტირების მიზნით და ექსპორტირებული იყო იმავე ან თითქმის იმავე დროს, როდესაც განხორციელდა შესაფასებელი საქონლის ექსპორტი.
2. ამ მუხლის პირველი პუნქტის შესაბამისად, საქონლის საბაჟო ღირებულების განსაზღვრის საფუძველია:
ა) საბაჟო ორგანოს მიერ რეგისტრირებული იდენტური საქონლის გარიგების ფასი, რომელიც საქართველოში გაყიდულია იმავე კომერციულ და რაოდენობრივ დონეებზე, როგორებზედაც იმპორტირებული საქონელი (იგულისხმება საქონლის პარტიის მოცულობა და ფასი). 
მაგალითი:
ტელევიზორების მწარმოებელ იაპონურ კომპანიას შემუშავებული აქვს კონკრეტული საქონლის გაყიდვის დადგენილი სტრატეგია, განსაზღვრულია შესაბამისი გაყიდვის დონეები: 
პირველი დონე – სათაო ოფისი იაპონიაში, 
მეორე დონე – ევროპაში გაყიდვის ცენტრი გერმანიაში (ახორციელებს გაყიდვებს ევროპაში), 
მესამე დონე – კავკასის რეგიონალური გაყიდვის ცენტრი(ბაქოს ოფისი) ანხორციელებს გაყიდვებს კავკასიში,
 ერთ კომერციულ დონეზე გაყიდულად ჩაითვლება ის გაყიდვები, რომლებიც შესაბამის დონეზე განხორციელდა (ორივე პირველ დონეზე სათაო ოფისიდან, ან ის სამი გაყიდვა, რომლებიც კავკასიის რეგიონალური გაყიდვის ცენტრიდან მოხდა);
ბ) ამ პუნქტის „ა“ ქვეპუნქტში აღნიშნული პირობის არარსებობისას – საბაჟოს ორგანოს მიერ რეგისტრირებული იდენტური საქონლის გარიგების ფასი, რომელიც გაიყიდა სხვა კომერციულ დონეზე ან/და სხვა რაოდენობით და აღნიშნული ღირებულება კორექტირებულია კომერციული დონით ან/და რაოდენობით გაპირობებულ სხვაობათა გათვალისწინებით. ასეთი კორექტირება შეიძლება გაკეთდეს წარმოდგენილ მტკიცებულებათა საფუძველზე, რომლებიც ნათლად წარმოსახავს კორექტირების მიზანშეწონილობას და სიზუსტეს, მიუხედავად იმისა, კორექტირება ზრდის თუ ამცირებს ღირებულებას. 
მაგალითი:
შესაფასებელი იმპორტირებული საქონლის პარტია შედგება 10 ერთეულისაგან, ხოლო იდენტური იმპორტირებული საქონლი, რომელზეც არსებობს ინფორმაცია, მიწოდებული იქნა 500 ერთეულის ოდენობით და ამასთანავე ცნობილია, რომ გამყიდველი ითვალისწინებს ფასდაკლებას რაოდენობის მიხედვით, მაშინ საჭირო კორექტირება შეიძლება განხორციელდეს გამყიდველის კატალოგიდან იმ ფასის ამორჩევით, რომელიც შეესაბამება 10 ერთეულის გასაყიდ ფასს. აღნიშნულის გათვალისწინებით, საჭირო არ არის, რომ გაყიდვა განხორციელდეს 10 ერთეულის ოდენობით, იმ შემთხვევაში, თუ კატალოგი კეთილსინდისიერად არის შედგენილი სხვა მოცულობებით გაყიდვასთან დაკავშირებითაც. თუმცა, უნდა აღინიშნოს, რომ ასეთი ობიექტური საზომის გარეშე მიუღებელია საბაჟო ღირებულების დადგენა ამ წესების მე-3 მუხლის შესაბამისად.
3. საქონლის საბაჟო ღირებულების განსაზღვრისას ამ წესების მე-8 მუხლის მე-6 პუნქტში მითითებული ხარჯების იმ განსხვავების გასათვალისწინებლად, რომელიც გამოწვეულია იმპორტირებული საქონლისა და მისი იდენტური საქონლის გადაზიდვის სატრანსპორტო საშუალებებსა და გადაზიდვის მანძილს შორის განსხვავებით, დაშვებულია კორექტირება. 
მაგალითი:
საბაჟო ღირებულების დადგენა ხდება იდენტური საქონლის გარიგების ფასის მეთოდით, საჭიროა დადგინდეს 20 ტონა შაქრის საბაჟო ღირებულება, რომელიც საქართველოში ჩამოიტანეს თურქეთიდან საზღვაო გზით (საზღვაო კონტეინერით), საბაჟოზე რეგისტრირებულია იდენტური საქონლის (შაქრის) იმპორტის ოპერაცია, გარიგება სრულად აკმაყოფილებს იდენტური საქონლის კრიტერიუმებს, შესყიდვა განხორციელდა იგივე კომერციულ და რაოდენობრივ დონეზე, ღირებულება განისაზღვრა გარიგების ფასის მეთოდით, მაგრამ საქონელი იმპორტირებული იყო ავტოტრანსპორტით. ამ შემთხვევაში დასაშვებია ღირებულების კორექტირება ტრანსპორტირების პირობების გათვალისწინებით, თუ არსებობს დადასტურებული მონაცემები ტრანსპორტირების ხარჯებში განსხვავების შესახებ. ასე, მაგალითად, თუ სატრანსპორტო დოკუმენტებიდან ნათლად ჩანს რომ, ავტოტრასპორტით ტრანსპორტირება 2 000 აშშ დოლარით ძვირი ღირს ვიდრე საზღვაო კონტეინერით ტრანსპორტირება. ამ შემთხვევაში შესაძლებელია განხორციელდეს იდენტური გარიგების ფასის კორექტირება, კერძოდ, თუ იდენტური გარიგების ფასი (ავტოტრანსპორტით შემოტანილი 20 ტონა შაქრის საბჟო ღირებულება – დადგენილი გარიგების ფასის მეთოდით) შეადგენდა პირობითად 15 000 აშშ დოლარს და წარმოდგენილი დოკუმენტებიდან ნათლად ჩანს, რომ შესაფასებელი საქონლის (საზღვაო ტრანსპორტით შემოტანილი 20 ტონა შაქრის) ტრანსპორტირება 2 000 აშშ დოლარით ნაკლები ღირს, შეაძლებელია განხორციელდეს შესაბამისი კორექტირება და იდენტური საქონლის გარიგების ფასით დადგენილი ღირებულება იქნება 2 000 აშშ დოლარით ნაკლები – 13 000 აშშ დოლარი.
4. თუ გამოვლინდა იდენტური საქონლის ერთზე მეტი გარიგების ფასი, საქონლის საბაჟო ღირებულების განსაზღვრისათვის კორექტირების საფუძვლად გამოყენებული უნდა იქნეს უმცირესი ღირებულება. 
5. ამ მუხლის გამოყენებისას სხვა პირის მიერ წარმოებული საქონლის გარიგების ფასი მხედველობაში მიიღება მხოლოდ მაშინ, როდესაც არ მოიპოვება მონაცემები იმავე მწარმოებლის მიერ წარმოებულ მსგავსი საქონლის გარიგების ფასზე. 
6. ამ მუხლის მიზნებისათვის, იდენტური იმპორტირებული საქონლის გარიგების ფასი შეძლება იყოს მხოლოდ ამ წესების მე-2 მუხლის საფუძველზე მანამდე განსაზღვრული საბაჟო ღირებულება, რომელიც კორექტირებულია ამ მუხლის მე-2 და მე-3 პუნქტების შესაბამისად.
7. ამ მუხლის მიზნებისათვის „ექსპორტირებული იმავე ან თითქმის იმავე დროს“ ნიშნავს, რომ განსხვავება იდენტური საქონლის ექსპორტის თარიღსა და შესაფასებელი საქონლის ექსპორტის თარიღს შორის არ აღემატება 30 დღეს (30 დღით ადრე ექსპორტამდე ან ექსპორტიდან 30 დღის შემდეგ). 
მაგალითი:
საბაჟო ღირებულების იდენტური საქონლის გარიგების ფასის მეთოდით დასადგენად განიხილება ორი გარიგება რომლებიც დადებულია შესაფასებელი საქონლის იდენტურ საქონელზე. უნდა დადგინდეს, ჩაითვლება თუ არა ეს ორი გარიგება ექსპორტირებულად იმავე ან თითქმის იმავე დროს, როცა განხორციელდა შესაფასებელი საქონლის ექსპორტი. 
სამივე გარიგება დადებულია თურქეთიდან საქართველოში ფქვილის შემოტანაზე, შემოტანა ხორციელდებოდა ავტოტრასპორტით. შესაფასებელმა საქონელმა სატრანსპორტო დოკუმენტების მიხედვით, თურქეთი დატოვა 28 სექტემბერს, იდენტური საქონლის სატრანსპორტო დოკუმენტების მიხედვით, მათ თურქეთის ტერიტორია დატოვეს ერთ შემთხვევაში 8 სექტემბერს, ხოლო მეორე შემთხვევაში 25 ოქტომბერს. შესაბამისად შესაფასებელი საქონლის ექსპორტის თარიღი იქნება 28 სექტემბერი, ხოლო იდენტური საქონლის ექსპორტის თარიღები 8 სექტემბერი და 25 ოქტომბერი. ვინაიდან ორივე იდენტური საქონლის ექსპორტის თარიღის განსხვავება შესაფასებელი საქონლის ექსპორტის თარიღისაგან 30 დღეზე ნაკლებია ისინი ჩაითვლება ექსპორტირებულად იმავე ან თითქმის იმავე დროს.
	მუხლი 4. მსგავსი საქონლის გარიგების ფასის მეთოდი
1. თუ შეუძლებელია იმპორტირებული საქონლის საბაჟო ღირებულების განსაზღვრა ამ წესების მე-2 და მე-3 მუხლების დებულებების მიხედვით, საბაჟო ღირებულებად ჩაითვლება იმ მსგავსი საქონლის გარიგების ღირებულება, რომელიც გაყიდულ იქნა საქართველოში ექსპორტირების მიზნით და ექსპორტირებული იყო იმავე ან თითქმის იმავე დროს, როდესაც განხორციელდა შესაფასებელი საქონლის ექსპორტი. 
2. ამ მუხლის პირველი პუნქტის შესაბამისად, საქონლის საბაჟო ღირებულების განსაზღვრის საფუძველია:
ა) საბაჟო ორგანოს მიერ რეგისტრირებული მსგავსი საქონლის გარიგების ფასი, რომელიც საქართველოში გაყიდულია იმავე კომერციულ და რაოდენობრივ დონეებზე, როგორებზედაც იმპორტირებული საქონელი (იგულისხმება საქონლის პარტიის მოცულობა და ფასი);
ბ) ამ პუნქტის „ა“ ქვეპუნქტში აღნიშნული პირობის არარსებობისას – საბაჟო ორგანოს მიერ რეგისტრირებული მსგავსი საქონლის გარიგების ფასი, რომელიც გაიყიდა სხვა კომერციულ დონეზე ან/და სხვა რაოდენობით და აღნიშნული ღირებულება კორექტირებულია კომერციული დონით ან/და რაოდენობით განპირობებულ სხვაობათა გათვალისწინებით. ასეთი კორექტირება შეიძლება გაკეთდეს წარმოდგენილ მტკიცებულებათა საფუძველზე, რომლებიც ნათლად წარმოსახავს კორექტირების მიზანშეწონილობას და სიზუსტეს, მიუხედავად იმისა, კორექტირება ზრდის თუ ამცირებს ღირებულებას.
3. საქონლის საბაჟო ღირებულების განსაზღვრისას ამ წესების მე-8 მუხლის მე-6 პუნქტში მითითებული ხარჯების იმ განსხვავების გასათვალისწინებლად, რომელიც გამოწვეულია იმპორტირებული საქონლისა და მისი მსგავსი საქონლის გადაზიდვის სატრანსპორტო საშუალებებსა და გადაზიდვის მანძილს შორის განსხვავებით, დაშვებულია კორექტირება.
4. თუ გამოვლინდა მსგავსი საქონლის ერთზე მეტი გარიგების ფასი, საქონლის საბაჟო ღირებულების განსაზღვრისათვის კორექტირების საფუძვლად გამოყენებულ უნდა იქნეს უმცირესი ღირებულება.
5. ამ მუხლის გამოყენებისას სხვა პირის მიერ წარმოებული საქონლის გარიგების ფასი მხედველობაში მიიღება მხოლოდ მაშინ, როდესაც არ მოიპოვება მონაცემები იმავე მწარმოებლის მიერ წარმოებულ მსგავსი საქონლის გარიგების ფასზე.
მაგალითი:
მსგავსი საქონლის გარიგების ფასის მეთოდით დადგენისას ხდება „SAMSUNG“-ის მარკის მობილური ტელეფონების (პირობითად SAMSUNG-XXXX მოდელის) საბაჟო ღირებულების დადგენა. მსგავსი საქონლის განსაზღვრებას აკმაყოფილებს “LG”-ის ფირმის მობილური ტელეფონებიც, წარმოშობის ქვეყანა იგივეა, ასრულებს იმავე ფუნქციებს, სავაჭრო ნიშნის რეპუტაცია დაახლოებით ერთნაირია (პირობითად მოდელი “LG-XXXX”). მსგავსი საქონლის გარიგებების განხილვისას “LG”-ის ფირმის მობილური ტელეფონების გაყიდვის გარიგება განიხილება მხოლოდ იმ შემთხვევაში, თუ არ არსებობს გარიგება, რომელიც დადებულია „SAMSUNG“-ის მარკის მობილური ტელეფონების ყიდვაზე (იმ შემთხვევაში, თუ „SAMSUNG“-ის მარკის მობილური ტელეფონები აკმაყოფილებს მსგავსი საქონლის კრიტერიუმებს დასაშვებია, რომ ეს არ იყოს ზუსტად იგივე მოდელი).
6. ამ მუხლის მიზნებისათვის, მსგავსი იმპორტირებული საქონლის გარიგების ფასი შეძლება იყოს მხოლოდ ამ წესების მე-2 მუხლის საფუძველზე მანამდე განსაზღვრული საბაჟო ღირებულება, რომელიც კორექტირებულია ამ მუხლის მე-2 და მე-3 პუნქტების შესაბამისად.
7. ამ მუხლის მიზნებისათვის „ექსპორტირებული იმავე ან თითქმის იმავე დროს“ ნიშნავს, რომ განსხვავება მსგავსი საქონლის ექსპორტის თარიღსა და შესაფასებელი საქონლის ექსპორტის თარიღს შორის არ აღემატება 30 დღეს (30 დღით ადრე ექსპორტამდე ან ექსპორტიდან 30 დღის შემდეგ). 
	მუხლი 5. საქონლის ერთეულის ფასის მეთოდი
1. თუ იმპორტირებული, იდენტური ან მსგავსი იმპორტირებული საქონელი საქართველოში იყიდება იმავე სასაქონლო სახით (უცვლელ მდგომარეობაში), რა სახითაც იგი შემოტანილ იქნა საქართველოში, იმპორტირებული საქონლის საბაჟო ღირებულება განისაზღვრება იმ საქონლის ერთეულის ფასით, რა ფასადაც იმპორტირებული საქონლის შემოტანის იმავე დროს ან იმპორტირებული შესაფასებელი საქონლის იმპორტირების შემდგომ უახლოეს პერიოდში, მაგრამ არა უმეტეს 90 დღის განმავლობაში იმპორტირების თარიღიდან (ამ მუხლის მიზნებისათვის იმპორტირების თარიღად შეიძლება ჩაითვალოს საქონლის საბაჟო ორგანოსათვის წარდგენის თარიღი). იმპორტირებული, იდენტური ან მსგავსი იმპორტირებული საქონელი გამყიდველთან არაურთიერთდაკავშირებულ პირს მიეყიდა უდიდესი ოდენობით, ანუ მაქსიმალურად დიდ პარტიებად, რომელიც ექვემდებარება შემდეგი სახის დაქვითვებს:
ა) ხელშეკრულების შესაბამისად გადახდილი ან გადასახდელი საკომისიოები ან იმპორტირებული საქონლის რეალიზაციასთან დაკავშირებული დამატებითი თანხა, რომელიც საქართველოში მიეკუთვნება იმავე კლასის ან ტიპის საქონელს, რომელშიც ჩვეულებრივ შეიტანება მოგება და საერთო ხარჯები; 
ბ) საქართველოში ჩვეულებრივ განხორციელებული სატრანსპორტო და სადაზღვევო ხარჯები, აგრეთვე მათთან დაკავშირებული ხარჯები;
 გ) საქართველოს კანონმდებლობით გათვალისწინებული საბაჟო გადასახდელები, სხვა გადასახადები და მოსაკრებლები, რომლებიც დაკავშირებულია საქონლის შემოტანასთან ან მიწოდებასთან.
 მაგალითი 1:
 საქონელი იყიდება პრეისკურანტის მიხედვით, სადაც გათვალისწინებულია ფასდაკლება ერთეულ პროდუქციაზე, როდესაც გაყიდვა ხორციელდება დიდი მოცულობით.

	გასაყიდი
რაოდენობა
	ერთეულის
ფასი
	გაყიდვის რაოდენობა თითოეული ფასის მიხედვით
	თითოეული ფასის მიხედვით გაყიდულის საერთო რაოდენობა

	1-10 ერთ.
	100
	5 ერთეულის 10 გაყიდვა
	50

	11-25 ერთ.
	95
	11 ერთეულის 5 გაყიდვა
	55

	25 ერთეულზე მეტი
	90
	30 ერთეულის 1 გაყიდვა.
50 ერთეულის 1 გაყიდვა
	80



მაქსიმალურ დიდ პარტიაში საქონლის ერთეულის ფასი არის 90. ერთეულების მაქსიმალური რაოდენობა, რომელიც გაიყიდა მოცემული ფასით – 80.
 მაგალითი 2: 
 ხორციელდება ორი გაყიდვა. პირველი გაყიდვის დროს იყიდება 500 ერთეული, თითოეულის ფასია 95, ხოლო მეორე გაყიდვის დროს იყიდება 400 ერთეული, თითოეულის ფასია 90. საქონლის ერთეულის ფასი შეადგენს 95-ს.
 მაგალითი 3:
 საქონლის სხვადასხვა ოდენობა იყიდება სხვადასხვა ფასად:
ა) გაყიდვები ერთი თვის განმავლობაში:

	გაყიდვის მოცულობა
	ერთეულის ფასი

	40 ერთეული
	100

	30 ერთეული
	90

	15 ერთეული
	100

	50 ერთეული
	95

	25 ერთეული
	105

	35 ერთეული
	90

	5 ერთეული
	100


 
	ბ) მთლიანად:
 
	გაყიდული საქონლის
მთლიანი რაოდენობა
	ერთეულის ფასი

	65
	90

	50
	95

	60
	100

	25
	105



ამ მაგალითში მაქსიმალურად დიდი ოდენობის პარტიამ შეადგინა 65 ერთეული, ამიტომ საქონლის ერთეულის ფასი არის 90.
2. თუ იმპორტირებული, იდენტური ან მსგავსი იმპორტირებული საქონელი საქართველოში არ იყიდება იმავე სასაქონლო სახით (უცვლელ მდგომარეობაში), რა სახითაც იგი შემოტანილ იქნა საქართველოში, დეკლარანტის მოთხოვნით იმპორტირებული საქონლის საბაჟო ღირებულება განისაზღვრება იმ საქონლის ერთეულის ფასით, რა ფასადაც საქართველოში გადამუშავების შემდგომ იმპორტირებული საქონელი გამყიდველთან არაურთიერთდაკავშირებულ პირს მიეყიდა უდიდესი ოდენობით ანუ მაქსიმალურად დიდ პარტიებად. ამასთანავე, იმპორტირებული საქონლის ფასიდან აუცილებლად უნდა გამოიქვითოს მისი გადამუშავების დროს შექმნილი დამატებული ღირებულება, აგრეთვე გადასახდელები, ხარჯები და გადასახადები, რომლებიც მითითებულია ამ მუხლის პირველ პუნქტში. 
3. ელექტროენერგიის იმპორტის დროს საბაჟო ღირებულების ერთეულის ფასის მიხედვით განსაზღვრის საფუძვლად გამოიყენება საჯარო სამართლის იურიდიული პირის – საქართველოს ენერგეტიკისა და წყალმომარაგების მარეგულირებელი ეროვნული კომისიის მიერ დადგენილი იმპორტირებული ელექტროენერგიის ზღვრული ტარიფი.
	მუხლი 6. შედგენილი ღირებულების მეთოდი
1. საქონლის საბაჟო ღირებულებად ითვლება შედგენილი ღირებულება, რომელიც შედგება შემდეგი ელემენტებისაგან:
ა) საქონლის წარმოებისათვის გამოყენებული მასალების, დამზადებისა თუ დამუშავების ღირებულება;
ბ) მოგებისა და საერთო ხარჯების რაოდენობა, რომელსაც ადგილი აქვს ექსპორტიორ ქვეყანაში მწარმოებლის მიერ იმავე კლასის ან ტიპის საქონლის საქართველოში საექსპორტოდ გაყიდვისას;
გ) ამ წესების მე-8 მუხლის მე-6 პუნქტით გათვალისწინებული ხარჯები.
2. ამ მუხლის პირველი პუნქტის „ა“ ქვეპუნქტში აღნიშნული გამოყენებული მასალების, დამზადების ან/და დამუშავების ღირებულება უნდა მოიცავდეს:
ა) ამ წესების მე-8 მუხლის პირველი პუნქტის „ბ“ და „გ“ ქვეპუნქტებით განსაზღვრულ ხარჯებს;
ბ) ნებისმიერი საქონლის ან მომსახურების პროპორციულად გადანაწილებულ ღირებულებას, რომელიც განსაზღვრულია ამ წესების მე-8 მუხლის მე-2 პუნქტში, და რომელიც მყიდველმა პირდაპირ ან არაპირდაპირ მიაწოდა გამყიდველს იმპორტირებული საქონლის წარმოებასთან და საექსპორტო გაყიდვასთან დაკავშირებით. ამ წესების მე-8 მუხლის მე-2 პუნქტის „გ“ ქვეპუნქტით განსაზღვრული საქართველოში წარმოებული ელემენტების ღირებულება, უნდა იქნას ჩართული საბაჟო ღირებულებაში მხოლოდ იმ შემთხვევაში თუ ამ ელემენტების შესაბამისი ხარჯი მწარმოებლის მიერ არის გაწეული. ამ წესების მე-8 მუხლის მე-2 პუნქტის „გ“ ქვეპუნქტით განსაზღვრული საქართველოში წარმოებული ელემენტების ღირებულება: ინჟინერია, დამუშავება, საკონსტრუქტორო და სამხატვრო-დიზაინერული საქმიანობა, მხაზველობითი სამუშაოები, პროექტები, სქემები, ესკიზები და სხვა სამუშაოები, არ განიხილება საბაჟო ღირებულების ელემენტებად სხვა მეთოდებით საბაჟო ღირებულების დადგენისას, გამონაკლისს წარმოადგენს შედგენილი ღირებულების მეთოდი.
3. როდესაც შედგენილი ღირებულების დასადგენად გამოყენებული იქნება სხვა ინფორმაცია, გარდა ინფორმაციისა, რომელიც მოწოდებულია მწარმოებლის მიერ ან მისი სახელით, საბაჟო ორგანომ დეკლარანტის მოთხოვნის შემთხვევაში დეკლარანტს უნდა აცნობოს, ამ ინფორმაციის წყაროს, გამოყენებული მონაცემების და ამ მონაცემებზე დაფუძნებული გამოთვლების შესახებ, ამ წესების მე-10 მუხლით განსაზღვრული პირობების შესაბამისად.
4. ამ მუხლის პირველი პუნქტის «ბ» ქვეპუნქტით განსაზღვრული „საერთო ხარჯები“ მოიცავს საექსპორტო საქონლის წარმოებისა და გაყიდვის პირდაპირ და ირიბ ხარჯებს, რომლებიც არ არის გათვალისწინებული ამ მუხლის პირველი პუნქტის „ა“ ქვეპუნქტში.
	მუხლი 7. სარეზერვო მეთოდი
1. თუ შეუძლებელია იმპორტირებული საქონლის საბაჟო ღირებულების განსაზღვრა ამ წესების მე-2 და მე-6 მუხლების დებულებების მიხედვით, საბაჟო ღირებულება განისაზღვრება მიზანშეწონილი საშუალებების გამოყენების გზით, რომლებიც შეესაბამება საქონლის საბაჟო ღირებულების განსაზღვრის ზოგად დებულებებს და იმპორტიორ ქვეყანაში არსებულ მონაცემებს.
2. სარეზერვო მეთოდის დროს საბაჟო ღირებულების განსაზღვრის საფუძვლად არ გამოიყენება:
ა) საქართველოში წარმოებული საქონლის შიდა გასაყიდი ფასი;
ბ) საქონლის ფასი ექსპორტიორი ქვეყნის შიდა ბაზარზე;
გ) სხვა ქვეყანაში საექსპორტოდ გასატანი საქონლის ფასი;
დ) საქონლის მინიმალური საბაჟო ღირებულება;
ე) საქონლის თვითნებურად შერჩეული ან ფიქციური ღირებულებები; 
ვ) საქონლის ორ ღირებულებას შორის უდიდესი ღირებულების მიღების პრინციპი;
ზ) წარმოების ხარჯი, გარდა შედგენილი ღირებულებისა, რომელიც განსაზღვრულია იდენტური ან მსგავსი საქონლისათვის ამ წესების მე-6 მუხლის დებულებების მიხედვით.
3. თუ იმპორტიორი მოითხოვს, მას წერილობითი ფორმით ეცნობება ამ მუხლის დებულებების საფუძველზე განსაზღვრული საქონლის საბაჟო ღირებულებისა და გამოყენებული მეთოდიკის შესახებ.
4. სარეზერვო მეთოდით განსაზღვრული საქონლის საბაჟო ღირებულება შეძლებისდაგვარად მაქსიმალურად უნდა ეფუძნებოდეს ადრე უკვე განსაზღვრულ საქონლის საბაჟო ღირებულებას.
5. საქონლის საბაჟო ღირებულების სარეზერვო მეთოდით განსაზღვრის სისწორის კონტროლის დროს გამოსაყენებელი ფასების მონაცემები წარმოადგენს საინფორმაციო სახის მონაცემებს და გამოიყენება მხოლოდ სარეზერვო მეთოდით საქონლის საბაჟო ღირებულების განსაზღვრის სისწორის დადგენის მიზნით და არ შეიძლება უშუალოდ იქნეს გამოყენებული საბაჟო გადასახდელების დარიცხვის საფუძვლად. ფასების მონაცემთა სისტემაში საქონელი იდენტიფიცირებულ უნდა იქნეს საგარეო-ეკონომიკური საქმიანობის ეროვნული სასაქონლო ნომენკლატურის (სეს ესნ) მიხედვით საქონლის დასახელების, სეს ესნ-ის კოდის, ზომის ერთეულის, ერთეულის ფასის, საქონლის წარმოშობის ქვეყნის და ექსპორტიორი ქვეყნის მიხედვით.
6. საქონლის საბაჟო ღირებულების სარეზერვო მეთოდით განსაზღვრის სისწორის კონტროლის დროს გამოსაყენებელი ფასების მონაცემები მაქსიმალურად უნდა ეფუძნებოდეს ადრე უკვე განსაზღვრულ საბაჟო ღირებულებებს და ჩამოყალიბდეს საქართველოს ფინანსთა სამინისტროს შემოსავლების სამსახურში არსებული მონაცემთა ბაზის სტატისტიკური დამუშავების მედიანას პრინციპის გამოყენებით, ამ მუხლის მე-5 პუნქტის მოთხოვნების დაცვით.
7. საბაჟო ტერიტორიაზე საქონლის გადამუშავების შედეგად მიღებული გადამუშავების პროდუქტების და ნარჩენების თავისუფალ მიმოქცევაში გაშვებისას საბაჟო ღირებულების სარეზერვო მეთოდით დადგენა გულისხმობს:
ა) საბაჟო ტერიტორიაზე საქონლის გადამუშავების შედეგად მიღებული იმ გადამუშავების პროდუქტების ან/და ნარჩენების საბაჟო ღირებულება, რომელიც მოქცეულია თავისუფალ მიმოქცევაში გაშვების (იმპორტის) საბაჟო რეჟიმში, ტოლია გადაუმუშავებელი საქონლის ფაქტობრივად გადამუშავებული ნაწილის საბაჟო ღირებულებისა, გამოსავლიანობის ნორმების პროპორციულად;
ბ) თუ ცნობილია, როგორ გადანაწილდა გადამუშავების პროდუქტებსა და ნარჩენებში საწყისი პროდუქტი ნედლეული, მაშინ თითოეული პროდუქტის და ყველა სახის ნარჩენების საბაჟო ღირებულება გამოითვლება შემდეგი ფორმულით:
ბ.ა) პროდუქტის ან ნარჩენის საბაჟო ღირებულება=A/NxVxM, სადაც:
ბ.ა.ა) არის ნედლეულის ერთეულის გადამუშავებისას ამ პროდუქტის ან ნარჩენის გადასული (ჩართული) ნედლეულის რაოდენობა;
ბ.ა.ბ) N არის ნედლეულის ერთეულის გადამუშავებისას ყველა პროდუქტისა და ნარჩენის გამოსავლიანობის ნორმების ჯამი;
ბ.ა.გ) V არის გადაუმუშავებული პროდუქტის ერთეულის საბაჟო ღირებულება;
ბ.ა.დ) M არის გადამუშავებული ნედლეულის მასა.
მაგალითი:
შემოტანილი იყო გადაუმუშავებელი ნედლეული 100 კგ (ლითონის მადანი), მადანი შეიცავდა 30% ლითონს. 100 კგ ნედლეულის გადამუშავების შედეგად მიიღებული იყო ორი დასახელების პროდუქტი და ნარჩენი: 
 მაღალი 50% ლითონის შემცველობის კონცენტრატი – 20 კგ;
 საშუალო 40% ლითონის შემცველობის კონცენტრატი – 40 კგ;
 ნარჩენი წიდის სახით ლითონის შემცველობა 12%-ია–– 30კგ.
 100 კგ გადაუმუშავებელი ნედლეულის საბაჟო ღირებულება შეადგენს 1000 ლარს. განვიხილოთ, როგორ გამოითვლება თითოეული პროდუქტისა და ნარჩენის საბაჟო ღირებულება აღწერილ შემთხვევაში.
 პირველი პროდუქტის მაღალი 50% ლითონის შემცველობის კონცენტრატისთვის:
 კოეფიციენტი A – ნედლეულის ერთეულის გადამუშავებისას მასში ჩართული ნედლეულის რაოდენობა ტოლია 0.1 კგ-ისა A=0.1კგ. (მთლიანად 100 კგ ნედლეულის გადამუშავებით მიღებულ 20კგ-ისა, 50% პროდუქტში ლითონის შემცველობა იქნება 10კგ, შესაბამისად 1 კგ ნედლეულის გადამუშავებით მასში გადავა 10/100=0.1კგ);
 კოეფიციენტი N ტოლია 0.3კგ N=0.3კგ., (მთლიანად 100 კგ ნედლეულის გადამუშავებით მიიღება 30კგ. ლითონი – პირველ პროდუქტში 10კგ (20კგ 50%)+მეორე პროდუქტში 16კგ (40კგ 40%)+ნარჩენში 4კგ (30კგ 12%)=30კგ. შესაბამისად 1 კგ ნედლეულის გადამუშავებით გამოსავლიანობა იქნება 30/100=0.3 კგ);
 კოფიციენტი V=10 ლარი (100 კგ გადაუმუშავებელი ნედლეულის საბაჟო ღირებულება 1000 ლარია, შესაბამისად, 1 კგ ნედლეულის ფასი 1000/100=10 ლარი);
 კოეფიციენტი M=100კგ. (გადამუშავდა 100კგ ნედლეული)
 თუ ჩავსვათ ფორმულაში, მივიღებთ: A/NxVxM=0.1/0.3x10x100=1000/3≈ 333.3 (ლარი). 
 მეორე პროდუქტის საშუალო 40% ლითონის შემცველობის კონცენტრატისთვის:
 კოეფიციეტი A – ნედლეულის ერთეულის გადამუშავებისას მასში ჩართული ნედლეულის რაოდენობა ტოლია 0.16 კგ.-ისა A=0.16კგ. (მთლიანად 100 კგ ნედლეულის გადამუშავებით მიღებულ 40კგ 40% პროდუქტში ლითონის შემცველობა იქნება 16კგ, შესაბამისად 1 კგ ნედლეულის გადამუშავებით მასში გადავა 16/100=0.16კგ);
 კოეფიციენტი N ტოლია 0.3კგ N=0.3კგ (მთლიანად 100 კგ ნედლეულის გადამუშავებით მიღება 30კგ. ლითონი პირველ პროდუქტში 10კგ (20კგ 50%)+მეორე პროდუქტში 16კგ (40კგ 40%)+ნარჩენში 4კგ (30კგ 12%)=30კგ, შესაბამისად, 1 კგ ნედლეულის გადამუშავებით გამოსავლიანობა იქნება 30/100=0.3 კგ);
 კოფიციენტი V=10 ლარი (100 კგ გადაუმუშავებელი ნედლეულის საბაჟო ღირებულება 1000 ლარია, შესაბამისად 1 კგ ნედლეულის ფასი 1000/100=10 ლარი);
 კოეფიციენტი M=100კგ (გადამუშავდა 100კგ ნედლეული);
 თუ ჩავსვათ ფორმულაში მივიღებთ: A/NxVxM=0.16/0.3x10x100=1600/3≈ 533.3 (ლარი). 
 ნარჩენისათვის (წიდისთვის):
 კოეფიციეტი A ––ნედლეულის ერთეულის გადამუშავებისას მასში ჩართული ნედლეულის რაოდენობა ტოლია 0.04 კგ A=0.04კგ (მთლიანად 100 კგ ნედლეულის გადამუშავებით მიღებულ 30კგ 512% ნარჩენში ლითონის შემცველობა იქნება 4კგ, შესაბამისად 1 კგ ნედლეულის გადამუშავებით მასში გადავა 4/100=0.04კგ);
 კოეფიციენტი N ტოლია 0.3კგ-ისა N=0.3კგ (მთლიანად 100 კგ ნედლეულის გადამუშავებით მიღება 30კგ. ლითონი – პირველ პროდუქტში 10კგ (20კგ 50%)+მეორე პროდუქტში 16კგ (40კგ 40%)+ნარჩენში 4კგ (30კგ 12%)=30კგ. შესაბამისად 1 კგ ნედლეულის გადამუშავებით გამოსავლიანობა იქნება 30/100=0.3 კგ);
 კოფიციენტი V=10 ლარი (100 კგ გადაუმუშავებელი ნედლეულის საბაჟო ღირებულება 1000 ლარია, შესაბამისად 1 კგ ნედლეულის ფასი 1000/100=10 ლარი);
 კოეფიციენტი M=100კგ (გადამუშავდა 100კგ ნედლეული);
 თუ ჩავსვავთ ფორმულაში მივიღებთ A/NxVxM =0.04/0.3x10x100=400/3≈ 133.3 (ლარი). 
 გ) სხვა შემთხვევაში გადამუშავების შედეგად მიღებული თითოეული პროდუქტის და ყველა სახის ნარჩენების საბაჟო ღირებულება გამოითვლება შემდეგი ფორმულით:
 გ.ა) პროდუქტის ან ნარჩენის საბაჟო ღირებულება=A/NxVxM, სადაც:
 გ.ა.ა) A–არის ნედლეულის ერთეულის გადამუშავებისას ამ პროდუქტის ან ნარჩენის გამოსავლიანობის ნორმა;
 გ.ა.ბ) N არის ნედლეულის ერთეულის გადამუშავებისას ყველა პროდუქტისა და ნარჩენის გამოსავლიანობის ნორმების ჯამი;
 გ.ა.გ) V არის გადაუმუშავებული პროდუქტის ერთეულის საბაჟო ღირებულება;
 გ.ა.დ) M არის გადამუშავებული ნედლეულის მასა. 
 მაგალითი:
 შემოტანილი იყო გადაუმუშავებელი ნედლეული 100 კგ (ლითონის მადანი). 100 კგ ნედლეულის გადამუშავების შედეგად მიიღებული იყო ორი დასახელების პროდუქტი და ნარჩენი: 
 მაღალი ლითონის შემცველობის კონცენტრატი ––20 კგ;
 საშუალო ლითონის შემცველობის კონცენტრატი – 40 კგ;
 ნარჩენი წიდის სახით ლითონის შემცველობა – 30კგ.
 100 კგ გადაუმუშავებელი ნედლეულის საბაჟო ღირებულება შეადგენს 1000 ლარს. განვიხილოთ, როგორ გამოითვლება თითოეული პროდუქტისა და ნარჩენის საბაჟო ღირებულება აღწერილ შემთხვევაში.
 პირველი პროდუქტის მაღალი ლითონის შემცველობის კონცენტრატისთვის:
 კოეფიციეტი A – ნედლეულის ერთეულის გადამუშავებისას პროდუქტის გამოსავლიანობის ნორმა ტოლია 0.2 კგ. A=0.2კგ-ისა (მთლიანად 100 კგ ნედლეულის გადამუშავებით მიღებული 20კგ პროდუქტი, შესაბამისად, 1 კგ ნედლეულის გადამუშავებით მიიღება 20/100=0.2კგ);
 კოეფიციენტი N ტოლია 0.9კგ-ისა N=0.9კგ. (მთლიანად 100 კგ ნედლეულის გადამუშავებით მიიღება 20კგ პირველი პროდუქტი+40კგ მეორე პროდუქტი+30კგ ნარჩენი=90კგ. შესაბამისად 1 კგ ნედლეულის გადამუშავებით გამოსავლიანობა იქნება 90/100=0.9 კგ);
 კოფიციენტი V=10 ლარი (100 კგ გადაუმუშავებელი ნედლეულის საბაჟო ღირებულება 1000 ლარია, შესაბამისად 1 კგ ნედლეულის ფასი 1000/100=10 ლარი);
 კოეფიციენტი M=100კგ (გადამუშავდა 100კგ ნედლეული);
 თუ ჩავსვავთ ფორმულაში მივიღებთ: A/NxVxM=0.2/0.9x10x100=2000/9≈ 222.2 (ლარი). 
 მეორე პროდუქტის ლითონის საშუალო შემცველობის კონცენტრატისთვის:
 კოეფიციეტი A – ნედლეულის ერთეულის გადამუშავებისას პროდუქტის გამოსავლიანობის ნორმა ტოლია 0.4 კგ-ისა A=0.4კგ. (მთლიანად 100 კგ ნედლეულის გადამუშავებით მიღებულია 40კგ პროდუქტი, შესაბამისად, 1 კგ ნედლეულის გადამუშავებით მიიღება 40/100=0.4კგ);
 კოეფიციენტი N ტოლია 0.9კგ-ისა N=0.9კგ-ისა (მთლიანად 100 კგ ნედლეულის გადამუშავებით მიიღება 20კგ პირველი პროდუქტი+40კგ მეორე პროდუქტი+30კგ ნარჩენი=90კგ. შესაბამისად, 1 კგ ნედლეულის გადამუშავებით გამოსავლიანობა იქნება 90/100=0.9 კგ);
 კოფიციენტი V=10 ლარი (100 კგ გადაუმუშავებელი ნედლეულის საბაჟო ღირებულება 1000 ლარია, შესაბამისად 1 კგ ნედლეულის ფასი 1000/100=10 ლარი)
 კოეფიციენტი M=100კგ (გადამუშავდა 100კგ ნედლეული)
 თუ ჩავსვათ ფორმულაში, მივიღებთ: A/NxVxM=0.4/0.9x10x100=4000/9≈ 444.4 (ლარი). 
 ნარჩენისათვის (წიდისთვის):
 კოეფიციენტი A – ნედლეულის ერთეულის გადამუშავებისას პროდუქტის გამოსავლიანობის ნორმა ტოლია 0.3 კგ-ისა A=0.3კგ. (მთლიანად 100 კგ ნედლეულის გადამუშავებით მიღებულია 30კგ ნაშთი, შესაბამისად 1 კგ ნედლეულის გადამუშავებით მასში გადავა 30/100=0.3კგ);
 კოეფიციენტი N ტოლია 0.9კგ. N=0.9კგ. (მთლიანად 100 კგ ნედლეულის გადამუშავებით მიღება 20კგ პირველი პროდუქტი+40კგ მეორე პროდუქტი+30კგ ნარჩენი=90კგ. შესაბამისად 1 კგ ნედლეულის გადამუშავებით გამოსავლიანობა იქნება 90/100=0.9 კგ);
 კოფიციენტი V=10 ლარი (100 კგ გადაუმუშავებელი ნედლეულის საბაჟო ღირებულება 1000 ლარია, შესაბამისად 1 კგ ნედლეულის ფასი 1000/100=10 ლარი);
 კოეფიციენტი M=100კგ (გადამუშავდა 100კგ ნედლეული);
 თუ ჩავსვათ ფორმულაში, მივიღებთ: A/NxVxM=0.3/0.9x10x100=3000/9≈ 333.3 (ლარი).
	მუხლი 8. იმპორტირებული საქონლის საბაჟო ღირებულების ელემენტები
1. იმპორტირებული საქონლის საბაჟო ღირებულების ამ წესების მე-2 მუხლის საფუძველზე განსაზღვრისას გარიგების ფასს უნდა დაემატოს შემდეგი ხარჯები, იმ პირობით, რომ ეს ხარჯები მყიდველმა რეალურად გასწია, მაგრამ ისინი არ არის ჩართული გარიგების ფასში:
ა) საკომისიო და საბროკერო ხარჯები, გარდა შესყიდვაზე გაწეული საკომისიო ხარჯებისა („შესყიდვის საკომისიო ხარჯები“ – ეს არის საკომისიოები, რომლებიც იმპორტიორმა თავის აგენტს გადაუხადა შესაფასებელი საქონლის შესყიდვისათვის გაწეული მომსახურების სანაცვლოდ); 
ბ) იმ კონტეინერების ღირებულება, რომლებიც საბაჟო მიზნებისათვის განიხილება იმპორტირებულ საქონელთან ერთობლიობაში. თუ ასეთი კონტეინერი მრავალჯერადი გამოყენებისაა, დეკლარანტის მოთხოვნით მისი ღირებულება ბუღალტრული აღრიცხვის საერთაშორისო სტანდარტების გამოყენებით პროპორციულად უნდა გადანაწილდეს შესაფასებელ საქონელზე; 
გ) საქონლის შეფუთვის ღირებულება, გაწეული შრომისა და შესაფუთი მასალების ჩათვლით.
2. თუ მყიდველის მიერ საქონელი ან მომსახურება გამყიდველს უფასოდ ან ფასდაკლებით, პირდაპირ ან არაპირდაპირ მიეწოდება და გამოიყენება იმპორტირებული საქონლის წარმოებასთან და საექსპორტოდ გაყიდვასთან დაკავშირებით, საქონლის საბაჟო ღირებულების ამ წესების მე-2 მუხლის საფუძველზე განსაზღვრისას გარიგების ფასს უნდა დაემატოს შემდეგი საქონლისა და მომსახურების პროპორციულად განაწილებული ღირებულება იმ ოდენობით, რომლითაც ეს ღირებულება ჩართული არ არის გადახდილ ან გადასახდელ ფასში:
ა) საქონლის შემადგენლობაში შემავალი მასალები, ნედლეული, ნაწილები (დეტალები) და სხვა ანალოგიური კომპონენტები;
ბ) საქონლის წარმოების დროს გამოყენებული სამუშაო ინსტრუმენტები, შტამპები, ჩამოსასხმელი ფორმები და მსგავსი ელემენტები; 
მაგალითი:
მყიდველი მწარმოებელს აწვდის ყალიბს, რომელიც გამოიყენება საქონლის წარმოებისათვის და დებს კონტრაქტს მწარმოებელთან ამ საქონლის 10 000 ერთეულის შეძენაზე. პირველი მიწოდების დროისათვის, რომლის მოცულობა შეადგენს 1 000 ერთეულს მწარმოებელმა უკვე გამოუშვა ნაწარმი 4 000 ერთეული. დეკლარანტს შეუძლია მიმართოს საბაჟო ორგანოს თხოვნით, გაანაწილოს ყალიბის ღირებულება 1 000 ერთეულზე, 4 000 ერთეულზე ან 10 000 ერთეულზე;
გ) საქართველოს ფარგლებს გარეთ წარმოებული ინჟინერია, დამუშავება, საკონსტრუქტორო და სამხატვრო-დიზაინერული საქმიანობა, მხაზველობითი სამუშაოები, პროექტები, სქემები, ესკიზები და სხვა სამუშაოები.
3. ამ მუხლის მე-2 პუნქტის მიზნებისათვის საქონლისა და მომსახურების ღირებულება, რომელიც უნდა შევიდეს საბაჟო ღირებულებაში, უნდა განისაზღვროს იმ ფასით, რომლითაც იგი შეიძინა მყიდველმა. თუ ეს საქონელი ნაწარმოებია თვით მყიდველის მიერ, მისი ფასი განისაზღვრება მყიდველის საბუღალტრო დოკუმენტაციაზე დაყრდნობით. იმ შემთხვევაში, როცა მოცემული საქონელი ამორტიზებულია, მისი ღირებულება განისაზღვრება ამორტიზაციის ნორმების გათვალისწინებით.
4. საქონლის საბაჟო ღირებულების ამ წესების მე-2 მუხლის საფუძველზე განსაზღვრისას გარიგების ფასს უნდა დაემატოს იმპორტირებულ საქონელთან დაკავშირებული საავტორო ჰონორარი ან სალიცენზიო გადასახდელები იმ ოდენობით, რა ოდენობითაც ჩართული არ არის გადახდილ ან გადასახდელ ფასში და პირდაპირ ან არაპირდაპირ უნდა გადაიხადოს მყიდველმა, როგორც ყიდვა-გაყიდვის ხელშეკრულებით გათვალისწინებული იმპორტირებული საქონლის პირობა. მასში შედის გადასახდელები პატენტებზე, სასაქონლო მარკებზე, საავტორო უფლებებზე, „ნოუ-ჰაუზე“. ამასთანავე, სალიცენზიო და ინტელექტუალური საკუთრების გადასახდელები ჩაირთვება საბაჟო ღირებულებაში, თუ ინტელექტუალური საკუთრების ნიმუშებს განუყრელი კავშირი აქვს იმპორტირებულ საქონელთან და ეს პირობები დაფიქსირებულია კონტრაქტში. თუ მყიდველი სალიცენზიო გადასახდელებს უხდის მესამე პირს, ეს შეთანხმებული უნდა იყოს გამყიდველთან.
5. საქონლის საბაჟო ღირებულების ამ წესების მე-2 მუხლის საფუძველზე განსაზღვრისას გარიგების ფასს უნდა დაემატოს იმ მოგების ნაწილის ღირებულება, რომელიც საქონლის ყოველი შემდგომი გადაყიდვის, განკარგვის და გამოყენების შედეგად პირდაპირ ან არაპირდაპირ ეკუთვნის გამყიდველს.
6. საქონლის საბაჟო ღირებულებაში ჩაირთვება იმპორტირებული საქონლის მიერ საქართველოს საბაჟო საზღვრის გადმოკვეთამდე გაწეული შემდეგი ხარჯები:
ა) ტრანსპორტირების ღირებულება, დატვირთვა-გადმოტვირთვისა და დამუშავების (მათ შორის, საწყობში შენახვის) ხარჯები. თუ სხვადასხვა საქონლის პარტია ერთი და იმავე ტრანსპორტით არის იმპორტირებული, ტრანსპორტირების ხარჯები პროპორციულად გადანაწილდება. 
მაგალითი:
კონტეინერით საქონლის ტრანსპორტირების ღირებულება 5 000 აშშ დოლარს შეადგენს, კონტეინერში მოთავსებულია 3004 სასაქონლო პოზიციის მედიკამენტები (იბეგრება საბაჟო გადასახადით 0%, და გათავისუფლებულია დღგ-საგან) და 2009 სასაქონლო პოზიციის ხილის წვენები (იბეგრება საბაჟო გადასახადით 12%, და დღგ _ 18%), შესაბამისად ტრანსპორტირების ხარჯების არასწორად გადანაწილებამ შეიძლება გამოიწვიოს საბაჟო გადასახდელების გაზრდა, თუ ტრანსპორტირების ხარჯების უდიდესი ნაწილი დაემატება ხილის წვენების საბაჟო ღირებულებას და, პირიქით, შემცირება, თუ ტრანსპორტირების ხარჯების უმეტესი ნაწილი მედიკამენტების საბაჟო ღირებულებას დაემატება. ტრანსპორტირების ხარჯები უნდა გადანაწილდეს საქონლის წონის პროპორციულად;
ბ) დაზღვევასთან დაკავშირებული ხარჯები.
7. საქონლის საბაჟო ღირებულების განსაზღვრისას დაუშვებელია გარიგების ფასისათვის იმ ხარჯების მიკუთვნება, რომლებიც ამ მუხლით არ არის გათვალისწინებული.
8. იმპორტირებული საქონლის საბაჟო ღირებულებაში არ უნდა იყოს ჩართული შემდეგი გადასახდელები და ხარჯები, თუ ისინი გამოყოფილია საქონლის ფაქტობრივი ფასიდან:
ა) საქართველოს კანონმდებლობით დადგენილი გადასახადები და მოსაკრებლები;
ბ) საქართველოს საბაჟო საზღვრის გადმოკვეთის შემდგომი ტრანსპორტირების ხარჯები;
გ) სამშენებლო-სამონტაჟო სამუშაოების, საწყობის, მომსახურების ან გაწეული ტექნიკური დახმარების ხარჯები, რომლებიც გაწეულ იქნა საქონლის შემოტანის შემდეგ;
დ) საბაჟო პროცედურებთან დაკავშირებული ხარჯები და სხვა ხარჯები, რომლებიც დაკავშირებულია საქართველოს ტერიტორიაზე იმპორტირებული საქონლის გადაადგილებასთან;
ე) მყიდველის მიერ იმპორტირებული საქონლის ყიდვასთან დაკავშირებით დადებული საფინანსო შეთანხმებით გათვალისწინებული პროცენტები, თუ:
ე.ა) ეს პროცენტები გამოყოფილია საქონლის ფაქტობრივი ფასიდან;
ე.ბ)საფინანსო შეთანხმება შედგენილია წერილობითი ფორმით;
ე.გ) საჭიროების შემთხვევაში მყიდველს შეუძლია დაადასტუროს, რომ საქონელი ფაქტობრივად გაყიდულია დეკლარირებული ფასით და საპროცენტო განაკვეთი არ აღემატება საშუალო საპროცენტო განაკვეთს, რომელიც დაფინანსების მომენტში მოქმედებს მსგავს შეთანხმებებთან მიმართებით იმ ქვეყანაში, რომელშიც იმყოფება დამფინანსებელი პირი. ეს დებულებები გამოიყენება მიუხედავად იმისა, გარიგებას აფინანსებს გამყიდველი, ბანკი, თუ მესამე პირი;
ვ) იმპორტირებული საქონლის საქართველოში წარმოების უფლების მოსაპოვებლად აუცილებელი ხარჯები;
ზ) მყიდველის მიერ იმპორტირებული საქონლის დისტრიბუციის ან გაყიდვის უფლების მისაღებად გაწეული ხარჯები, თუ ეს არ წარმოადგენს საქონლის საქართველოში ექსპორტირებისათვის გაყიდვის პირობას.

მუხლი 9. მონაცემების ავტომატიზებული დამუშავების ან სასწავლო პროგრამების პროგრამული უზრუნველყოფის მატარებლების საბაჟო ღირებულების განსაზღვრა
1. ამ წესების მე-2–მე-8 მუხლების დებულებებისაგან განსხვავებით, მონაცემების ავტომატიზებული დამუშავების ან სასწავლო პროგრამების პროგრამული უზრუნველყოფის მატარებლების საბაჟო ღირებულების განსაზღვრისას გაითვალისწინება მხოლოდ ამ პროგრამის მატარებლების ფასი, იმ პირობით, რომ მონაცემების ავტომატიზებული დამუშავების ან სასწავლო პროგრამების ღირებულება დოკუმენტურად განცალკევებულია პროგრამის მატარებლების ღირებულებისაგან.
2. პროგრამის მატარებლების საბაჟო ღირებულება განისაზღვრება პროგრამის მატარებლების ღირებულებისა და მის ტრანსპორტირებაზე, ჩატვირთვა-გადმოტვირთვაზე, მოვლასა და შეფუთვაზე გაწეული ხარჯების ერთობლიობით.
3. ამ მუხლის მიზნებისათვის ცნება „მატარებელი“ არ მოიცავს ინტეგრირებულ სქემებს, ნახევარგამტარებს და მოწყობილობებს ან ნაწილებს, რომლებისგანაც შედგება ზემოაღნიშნული სქემები, ნახევარგამტარები ან მოწყობილობები, ხოლო ცნებები „მონაცემები“ და „სასწავლო პროგრამები“ არ მოიცავს აუდიო-, კინო- და ვიდეოჩანაწერებს.
	მუხლი 10. უთანხმოება საქონლის საბაჟო ღირებულების განსაზღვრის დროს
1. თუ საბაჟო ორგანო არ ეთანხმება დეკლარირებულ საბაჟო ღირებულებას, იგი ვალდებულია, თავისი მოსაზრებები აცნობოს დეკლარანტს და საქონლის საბაჟო ღირებულება განსაზღვროს ამ მუხლის მიხედვით. დეკლარანტი ვალდებულია, საბაჟო ორგანოში წარადგინოს ინფორმაცია (მათ შორის, მტკიცებულებები და დოკუმენტები), რომელსაც საბაჟო ორგანო ამ წესების შესაბამისად, მოითხოვს იმპორტირებული საქონლის საბაჟო ღირებულების განსაზღვრის მიზნით.
2. დამატებითი გარემოებების გამოვლენის შემთხვევაში საბაჟო ორგანოს უფლება აქვს, მოახდინოს საბაჟო ღირებულების კორექტირება საბაჟო ღირებულების განსაზღვრის თარიღიდან 6 კალენდარული წლის განმავლობაში. ეს ვადა აითვლება საქონლის თავისუფალ მიმოქცევაში გაშვების რეჟიმში დეკლარირების კალენდარული წლის დასრულებიდან.
3. თუ, დეკლარანტი არ ეთანხმება საბაჟო ორგანოს მიერ განსაზღვრულ საბაჟო ღირებულებას, იგი უფლებამოსილია, ამ წესების შესაბამისად გაასაჩივროს საბაჟო გადაწყვეტილება. ამ შემთხვევაში დეკლარანტს საშუალება ეძლევა, საბაჟო ორგანოდან გაიტანოს საქონელი, თუ იგი გადაიხდის თავის მიერ განსაზღვრული საქონლის საბაჟო ღირებულების საფუძველზე გაანგარიშებულ საბაჟო გადასახდელებს და დამატებით წარმოადგენს კანონმდებლობით გათვალისწინებულ გარანტიას, რომელიც არის საბაჟო ორგანოს მიერ განსაზღვრული საქონლის საბაჟო ღირებულების საფუძველზე გაანგარიშებულ საბაჟო გადასახდელებსა და დეკლარანტის მიერ განსაზღვრული საქონლის საბაჟო ღირებულების საფუძველზე გაანგარიშებულ საბაჟო გადასახდელებს შორის სხვაობა.
4. დეკლარანტს უფლება აქვს წერილობით მიმართოს საბაჟო ორგანოს და მიიღოს წერილობითი განმარტება თავის მიერ შემოტანილი ან/და გატანილი საქონლის შემოწმებისას საბაჟო ორგანოს მიერ საბაჟო ღირებულების განსაზღვრის თაობაზე.
 
	მუხლი 11. განსაკუთრებული დებულებები საბაჟო ღირებულების–განსაზღვრისას
ამ წესების გამოყენება იმ საქონლის მიმართ, რომელიც სხვა საბაჟო რეჟიმის გამოყენების შემდგომ თავისუფალ მიმოქცევაშია გაშვებული, არ ზღუდავს საბაჟო ღირებულების განსაზღვრის მარეგულირებელი დებულებების გამოყენებას.
	მუხლი 12. საბაჟო ღირებულების განსაზღვრა სხვადასხვა საბაჟო დამუშავების ოპერაციის დროს, გარდა საქონლის თავისუფალ მიმოქცევაში გაშვებისა
1. საბაჟო ტერიტორიის გარეთ საქონლის გადამუშავების საბაჟო რეჟიმით გატანილი საქონლის გადამუშავების შედეგად მიღებული პროდუქტების საქართველოს საბაჟო ტერიტორიაზე შემოტანისას მათ საბაჟო ღირებულებას აკლდება გადასამუშავებლად გატანილი და დეკლარირებული საქონლის საბაჟო ღირებულება. 
2. საბაჟო ტერიტორიაზე საქონლის გადამუშავების შედეგად მიღებული იმ გადამუშავების პროდუქტების საბაჟო ღირებულება, რომელიც დეკლარირებულია თავისუფალი მიმოქცევის (იმპორტის) საბაჟო რეჟიმში, განისაზღვრება საბაჟო ტერიტორიაზე საქონლის გადამუშავების საბაჟო რეჟიმში მოქცეული შესაბამისი გადასამუშავებელი საქონლის საბაჟო ღირებულების ფაქტობრივად გადამუშავებული ნაწილის მიხედვით.
3. საბაჟო ტერიტორიაზე საქონლის გადამუშავების შედეგად მიღებული იმ გადამუშავების პროდუქტების საბაჟო ღირებულება, რომელიც გაიტანება საბაჟო ტერიტორიის გარეთ, განისაზღვრება ექსპორტის საბაჟო ღირებულების პრინციპების შესაბამისად.
4. ამ მუხლის დებულებების გათვალისწინებით საბაჟო დამუშავების ოპერაციებისათვის საქონლის საბაჟო ღირებულება განისაზღვრება ამ წესების შესაბამისად.
 მუხლი 13. საბაჟო ორგანოსათვის დამატებითი დოკუმენტის ან სხვა ინფორმაციის წარდგენა 
1. დეკლარირებული საბაჟო ღირებულების სისწორეში ეჭვის შეტანის შემთხვევაში საბაჟო ორგანო (საბაჟო მოხელე, რომელიც ახორციელებს საბაჟო ღირებულების შემოწმებას) უფლებამოსილია, დეკლარანტს გაუგზავნოს „შეტყობინება საქონლის საბაჟო ღირებულების კორექტირების შესახებ“ დანართი №3-ის შესაბამისად და, საქართველოს ზოგადი ადმინისტრაციული კოდექსით დადგენილი წესის შესაბამისად, მოსთხოვოს დამატებითი ინფორმაციის (მათ შორის, მტკიცებულებების და დოკუმენტების) წარმოდგენა. ეს დოკუმენტები და მტკიცებულებები შეიძლება იყოს:	
–– ა) ანგარიშ-ფაქტურის (ინვოისის) ორიგინალი;
ბ) სატრანსპორტო და სადაზღვევო დოკუმენტები მიწოდების პირობების შესაბამისად;
გ) საქონლის ნასყიდობის ხელშეკრულება და მისი დანართები;
დ) მყიდველის მიერ მესამე პირებთან დადებული ხელშეკრულება, რომელიც გავლენას ახდენს გარიგების ფასზე (შუამდგომლობა, საავტორო, ლიცენზიების, პატენტების, მომსახურების, ნედლეულის და სხვა გადასახდელები);
ე) საბანკო გადარიცხვის დამადასტურებელი დოკუმენტები (თუ ანგარიში განაღდებულია);
ვ) დოკუმენტები გამყიდველის სასარგებლოდ მესამე პირებისათვის გადახდის შესახებ;
ზ) დოკუმენტები საქონლის დასაწყობებისა და შეფუთვის გადახდის შესახებ;
თ) სააღრიცხვო დოკუმენტები (სალაროს წიგნი, სალაროს შემოსავლისა და გასავლის ორდერები, ანგარიშგება მოგება-ზარალის შესახებ და სხვა);
ი) საქონლის შესყიდვის შეკვეთა და მისი დამადასტურებელი დოკუმენტი;
კ) საქონლის გამყიდველის პრეისკურანტი, სადაც მითითებულია ექსპორტის დროს საქონლის გასაყიდი ფასები და მიცემული ფასდაკლებები;
–– ლ) საქონლის კატალოგი;
მ) უცხო ქვეყნის ექსპორტის დეკლარაცია (თუ, იმპორტიორს შეუძლია მისი წარმოდგენა);
––ნ) ქონების შეფასების ანგარიში, რომელიც შედგენილია დამოუკიდებელი აუდიტორების მიერ (თუ, იმპორტიორს შეუძლია წარმოადგინოს);
ო) სხვა ინფორმაცია და დოკუმენტები, რომლებიც წარმოადგენს დეკლარირებული საბაჟო ღირებულებისა და მისი ელემენტების დასაბუთების საფუძველს. 
2. დეკლარანტმა საბაჟო ორგანოს უნდა წარუდგინოს მოთხოვნილი დოკუმენტები და ინფორმაცია შეტყობინების მიღებიდან არაუგვიანეს 3 სამუშაო დღისა. 
3. დეკლარანტს უფლება აქვს, საბაჟო ორგანოს ამ მუხლის პირველი პუნქტით გათვალისწინებული დოკუმენტების გარდა, დამატებით, წარადგინოს ინფორმაცია და დოკუმენტები, რომელსაც იგი ჩათვლის საჭიროდ მის მიერ დეკლარირებული საქონლის საბაჟო ღირებულების უტყუარობის დასამტკიცებლად.
–მუხლი 14. საბაჟო ორგანოს გადაწყვეტილება 
––1. საბაჟო ორგანოს (საბაჟო მოხელეს, რომელიც ახორციელებს საბაჟო ღირებულების შემოწმებას) უფლება აქვს ეჭვი შეიტანოს დეკლარანტის მიერ გაცხადებული საბაჟო ღირებულების სისწორეში და მოახდინოს მისი კორექტირება ან განსაზღვროს იგი სხვა მეთოდით.
 2. საბაჟო ღირებულების კორექტირება ან სხვა მეთოდით განსაზღვრა ფორმდება საბაჟო ორგანოს გადაწყვეტილებით „საქონლის საბაჟო ღირებულების კორექტირების აქტით“ დანართი №2-ის შესაბამისად, რომელსაც აფორმებს საბაჟო მოხელე, რომელიც ახორციელებს საბაჟო ღირებულების შემოწმებას. 
 	 3. აქტი ივსება 2 ეგზემპლარად, რომელთაგან ერთი ეგზავნება დეკლარანტს, ხოლო მეორე რჩება საბაჟო ორგანოს და დაერთვის სატვირთო საბაჟო დეკლარაციას.
 მუხლი 15. საბაჟო ღირებულების კორექტირება 
 1. დეკლარანტს უფლება აქვს:
 ა) თუ ეთანხმება საქონლის კორექტირებულ საბაჟო ღირებულებას, “საქონლის საბაჟო ღირებულების კორექტირების აქტი“-ს მიღებიდან (ჩაბარებიდან) 3 დღის ვადაში წარმოადგინოს კორექტირებული სატვირთო საბაჟო დეკლარაცია;
 ბ) თუ არ ეთანხმება, გაასაჩივროს „საქონლის საბაჟო ღირებულების კორექტირების აქტი“ საქართველოს საბაჟო კოდექსის 217-ე მუხლის მე-3 ნაწილის შესაბამისად, საქართველოს საგადასახადო კოდექსის VIII კარით დადგენილი წესით საქართველოს ფინანსთა სამინისტროს სისტემაში ან სასამართლოში, ამ აქტის მიღებიდან (ჩაბარებიდან) 20 კალენდარულ დღეში;
 გ) საბაჟო ღირებულების განსაზღვრის თაობაზე საბოლოო გადაწყვეტილების მიღებამდე საბაჟო ორგანოდან გაიტანოს საქონელი, თუ იგი გადაიხდის თავის მიერ განსაზღვრული საქონლის საბაჟო ღირებულების საფუძველზე გაანგარიშებულ საბაჟო გადასახდელებს და დამატებით წარმოადგენს საქართველოს საბაჟო კოდექსით გათვალისწინებულ ერთ-ერთი სახის გარანტიას, რომლის მოქმედების ვადა 2 თვეა, ხოლო საგარანტიო თანხა ტოლია კორექტირების აქტით განსაზღვრული საბაჟო ღირებულების საფუძველზე გაანგარიშებულ საბაჟო გადასახდელებსა და დეკლარანტის მიერ დეკლარირებული საბაჟო ღირებულების საფუძველზე გაანგარიშებულ საბაჟო გადასახდელებს შორის სხვაობისა.
 2. საბაჟო ორგანო ვალდებულია:
 ა) დეკლარანტის წერილობითი მოთხოვნისა და ამ მუხლის პირველი პუნქტის „გ” ქვეპუნქტის შესაბამისად წარმოდგენილი გარანტიის საფუძველზე მისცეს დეკლარანტს საქონლის გატანის საშუალება;
 ბ) საქონლის გარანტიით გაშვებამდე უზრუნველყოს საქონლის იდენტიფიცირება;
 გ) დეკლარანტის მიერ ამ მუხლის პირველი პუნქტის „გ” ქვეპუნქტის შესაბამისად წარმოდგენილი გარანტიის ვადის გასვლამდე 3 დღით ადრე უზრუნველყოს გარანტიის თანხის ჩარიცხვა სახელმწიფო ბიუჯეტში, თუ აღნიშნული თარიღისათვის დეკლარანტის მიერ არ იქნება წარმოდგენილი გარანტიით უზრუნველყოფილი საბაჟო გადასახდელების თანხის გადახდის დამადასტურებელი დოკუმენტები ან საბაჟო დავის განმხილველი ორგანოს მიერ დეკლარანტის საჩივრის დაკმაყოფილების თაობაზე მიღებული ძალაში შესული გადაწყვეტილება.
 მუხლი 16. „საქონლის საბაჟო ღირებულების კორექტირების აქტი“-ს შევსების წესი 
 1. პირველ გრაფაში აღინიშნება საბაჟო ორგანოს დასახელება, მისამართი, უფლებამოსილი მოხელის თანამდებობა, სახელი და გვარი.
 2. მე-2 –მე-4 გრაფები ივსება სატვირთო საბაჟო დეკლარაციის მიხედვით.
 3. მე-5–მე-6 გრაფებში მიეთითება საქონლის დეკლარირებულ საბაჟო ღირებულებაზე დასამატებელი და დეკლარირებული საბაჟო ღირებულებიდან გამოსაკლები ხარჯები, რაც განისაზღვრება დეკლარირებული საბაჟო ღირებულების შემოწმებისას მისი კორექტირების მიზნით. 
–4. მე-7 გრაფაში მიეთითება დეკლარირებულ საბაჟო ღირებულების სისწორეში ეჭვის შეტანისა და მისი კორექტირების (ან სხვა მეთოდით განსაზღვრის) დასაბუთება. 
–5. მე-8 გრაფაში მიეთითება საბაჟო ორგანოს მიერ საქონლის დეკლარირებული საბაჟო ღირებულების კორექტირებით ან სხვა მეთოდით განსაზღვრული საბაჟო ღირებულება.
–6. მე-9 გრაფაში აღინიშნება კორექტირების განმახორციელებელი საბაჟო მოხელის ხელმოწერა (არსებობისას ბეჭედიც).
 7. მე-10 გრაფა საცნობარო შინაარსისაა და დამატებით შევსებას არ საჭიროებს.

 დანართი N2 
საქართველოს ფინანსთა სამინისტროს
შემოსავლების სამსახური

საქონლის საბაჟო ღირებულების კორექტირების აქტი № ––––– 
 “–––––” –––––––––––– 200–– წ. 
				 რიცხვი თვე
1. –––––––––––––––––––––––––––––––––––––––––––––––––––––––––––––––––––––––	
 (საბაჟო ორგანოს დასახელება, მისამართი, უფლებამოსილი მოხელის თანამდებობა, სახელი და გვარი)
–––––––––––––––––––––––––––––––––––––––––––––––––––––––––––––––––––––––––
საქართველოს საბაჟო კოდექსის 31-ე და 41–ე მუხლებით მინიჭებული უფლებამოსილების ფარგლებში არ ეთანხმება:
	
2.	 დეკლარანტის ––––––––––––––––––––––––––––––––––––––––––––––––––– მიერ
–––––––––––––––––––––––– (დასახელება, მისამართი, საიდენტიფიკაციო ნომერი )
3.	––––––––––––––––––––––––––––––––– სატვირთო საბაჟო დეკლარაციაში
–––––––(სსდ-ს ნომერი და თარიღი )
4.	 დეკლარირებულ საბაჟო ღირებულებას ––––––––––––––––––––––––––––––––––
		
	5. დეკლარირებულ საბაჟო ღირებულებაზე დასამატებელი ხარჯები საქართველოს საბაჟო კოდექსის 38-ე მუხლის შემდეგი ნაწილების ქვეპუნქტების შესაბამისად:
	 თანხა
	6. დეკლარირებული საბაჟო ღირებულებიდან გამოსაკლები ხარჯები საქართველოს საბაჟო კოდექსის 38-ე მუხლის შემდეგი ნაწილების ქვეპუნქტების შესაბამისად:
	 თანხა

	პირველი ნაწილის „ა“ ქვეპუნქტი
	 
	მე-8 ნაწილის „ა“ ქვეპუნქტი
	 

	 „ბ“ ქვეპუნქტი
	 
	 „ბ“–ქვეპუნქტი
	 

	 „გ“ ქვეპუნქტი
	 
	 „გ“ ქვეპუნქტი
	 

	მე-2 ნაწილის „ა“ ქვეპუნქტი
	 
	 „დ“ ქვეპუნქტი
	 

	 „ბ“ ქვეპუნქტი
	 
	 „ე“ ქვეპუნქტი
	 

	 „გ“ ქვეპუნქტი
	 
	 „ვ“ ქვეპუნქტი
	 

	მე-4 ნაწილი 
	 
	 „ზ“ ქვეპუნქტი
	 

	მე-5 ნაწილი
	 
	 
	 

	მე-6 ნაწილის „ა“ ქვეპუნქტი
	 
	 
	 

	 “ბ" ქვეპუნქტი
	 
	 
	 

	სულ
	 
	სულ
	 



7.	 დეკლარირებულ საბაჟო ღირებულების სისწორეში ეჭვის შეტანისა და მისი კორექტირების (ან სხვა მეთოდით განსაზღვრის) საფუძველია –––––––––––––––––––––
––––––––––––––––––––––––––––––––––––––––––––––––––––––––––––––––––––––––––––––
––––––––––––––––––––––––––––––––––––––––––––––––––––––––––––––––––––––––––––––
8.	 საბაჟო ორგანოს მიერ კორექტირებით (ან სხვა მეთოდით) განსაზღვრული იქნა საქონლის საბაჟო ღირებულება –––––––––––––––––––––––––––––
9.	 კორექტირების განმახორციელებელი საბაჟო მოხელე –––––––––––––––––––––
 
ხელმოწერა (ბეჭედი)

10.	 დეკლარანტს უფლება აქვს:
ა)	თუ ეთანხმება საქონლის კორექტირებულ საბაჟო ღირებულებას, ამ აქტის მიღებიდან (ჩაბარებიდან) 3 დღის ვადაში წარმოადგინოს კორექტირებული სატვირთო საბაჟო დეკლარაცია;
ბ)	თუ არ ეთანხმება, გაასაჩივროს ეს აქტი საქართველოს საბაჟო კოდექსის 217-ე მუხლის მე-3 ნაწილის შესაბამისად, საქართველოს საგადასახადო კოდექსის VIII კარით დადგენილი წესით, საქართველოს ფინანსთა სამინისტროს სისტემაში ან სასამართლოში, ამ აქტის მიღებიდან (ჩაბარებიდან) 20 კალენდარულ დღეში;
გ)	საბაჟო ღირებულების განსაზღვრის თაობაზე საბოლოო გადაწყვეტილების მიღებამდე საბაჟო ორგანოდან გაიტანოს საქონელი, თუ იგი გადაიხდის თავის მიერ განსაზღვრული საქონლის საბაჟო ღირებულების საფუძველზე გაანგარიშებულ საბაჟო გადასახდელებს და დამატებით წარმოადგენს საქართველოს საბაჟო კოდექსით გათვალისწინებულ ერთ-ერთი სახის გარანტიას, რომლის მოქმედების ვადა 2 თვეა, ხოლო საგარანტიო თანხა ტოლია კორექტირების აქტით განსაზღვრული საბაჟო ღირებულების საფუძველზე გაანგარიშებულ საბაჟო გადასახდელებსა და დეკლარანტის მიერ დეკლარირებული საბაჟო ღირებულების საფუძველზე გაანგარიშებულ საბაჟო გადასახდელებს შორის სხვაობისა.	
 დანართი N3 
საქონლის საბაჟო ღირებულების კორექტირების შესახებ
შეტყობინება
“–––––” –––––––––––– 200–– წ. 
				 რიცხვი თვე
	––––––––––––––––––––––––––––––––––––––––––––––––––––––––––––––––––––– –ს
 (დეკლარანტის დასახელება, მისამართი, საიდენტიფიკაციო ნომერი )
	გაცნობებთ, რომ –––––––––––––––––––––––––––––––––––––––––––––––––	
 (საბაჟო ორგანოს დასახელება, მისამართი, უფლებამოსილი მოხელის
–––––––––––––––––––––––––––––––––––––––––––––––––––––––––––––––––––––––––––––
 თანამდებობა, სახელი და გვარი)
საქართველოს საბაჟო კოდექსის 31-ე და 41–ე მუხლებით მინიჭებული უფლებამოსილების ფარგლებში აკონტროლებს რა თქვენს მიერ განსაზღვრული საქონლის საბაჟო ღირებულების სისწორეს, არ ეთანხმება––––––––––––––––––––––––– 
–––––––––––––––––––– (სსდ–ს ნომერი და თარიღი )
სატვირთო საბაჟო დეკლარაციაში დეკლარირებულ საბაჟო ღირებულებას –––––––––
საბაჟო ორგანოს მიერ საბაჟო ღირებულების განსაზღვრის მიზნით გევალებათ, არა უგვიანეს 3 დღისა წარმოადგინოთ „X“-ით მონიშნული შემდეგი დამატებითი დოკუმენტები:
 ა) ანგარიშ-ფაქტურის (ინვოისის) ან ნებისმიერი სხვა საანგარიშსწორებო დოკუმენტის ორიგინალი; 
ბ) სატრანსპორტო და სადაზღვევო დოკუმენტები, მიწოდების პირობების შესაბამისად; 
გ) საქონლის ნასყიდობის ხელშეკრულება და მისი დანართები; 
დ) მყიდველის მიერ მესამე პირებთან დადებული ხელშეკრულება, რომელიც გავლენას ახდენს გარიგების ფასზე (შუამდგომლობა, საავტორო, ლიცენზიების, პატენტების, მომსახურების, ნედლეულის და სხვა გადასახდელები); 
ე) საბანკო გადარიცხვის დამადასტურებელი დოკუმენტები (თუ ანგარიში განაღდებულია); 
ვ) დოკუმენტები გამყიდველის სასარგებლოდ მესამე პირებისათვის გადახდის შესახებ; 
ზ) დოკუმენტები საქონლის დასაწყობებისა და შეფუთვის გადახდის შესახებ; 
თ) სააღრიცხვო დოკუმენტები (სალაროს წიგნი, სალაროს შემოსავლისა და გასავლის ორდერები, ანგარიშგება მოგება-ზარალის შესახებ და სხვა); 
ი) საქონლის შესყიდვის შეკვეთა და მისი დამადასტურებელი დოკუმენტი; 
კ) საქონლის გამყიდველის პრეისკურანტი, სადაც მითითებულია ექსპორტის დროს საქონლის გასაყიდი ფასები და მიცემული ფასდაკლებები; 
ლ) საქონლის კატალოგი; 
მ) უცხო ქვეყნის ექსპორტის დეკლარაცია (თუ იმპორტიორს შეუძლია მისი წარმოდგენა); 
ნ) ქონების შეფასების ანგარიში, რომელიც შედგენილია დამოუკიდებელი აუდიტორების მიერ (თუ იმპორტიორს შეუძლია წარმოადგინოს); 
ო) სხვა ინფორმაცია და დოკუმენტები, რომლებიც წარმოადგენს თქვენ მიერ დეკლარირებული საბაჟო ღირებულებისა და მისი ელემენტების დასაბუთების საფუძველს. 

საბაჟო ორგანოს უფლებამოსილი
 მოხელე –––––––––––––––––––––––––––––––
	––––––––	 (ხელმოწერა, ბეჭედი, თარიღი)
	
(შეტყობინების ფურცლის მეორე მხარეს იბეჭდება საქართველოს საბაჟო კოდექსის 38-ე მუხლი)
საქართველოს საბაჟო კოდექსი
	მუხლი 38. იმპორტირებული საქონლის საბაჟო ღირებულების ელემენტები
1. იმპორტირებული საქონლის საბაჟო ღირებულების ამ კოდექსის 32-ე მუხლის საფუძველზე განსაზღვრისას გარიგების ფასს უნდა დაემატოს შემდეგი ხარჯები, იმ პირობით, რომ ეს ხარჯები მყიდველმა რეალურად გასწია, მაგრამ ისინი არ არის ჩართული გარიგების ფასში:
ა) საკომისიო და საბროკერო ხარჯები, გარდა შესყიდვაზე გაწეული საკომისიო ხარჯებისა („შესყიდვის საკომისიო ხარჯები“ _ ესაა საკომისიოები, რომლებიც იმპორტიორმა თავის აგენტს გადაუხადა შესაფასებელი საქონლის შესყიდვისათვის გაწეული მომსახურების სანაცვლოდ); 
ბ) იმ კონტეინერების ღირებულება, რომლებიც საბაჟო მიზნებისათვის განიხილება იმპორტირებულ საქონელთან ერთობლიობაში. თუ ასეთი კონტეინერი მრავალჯერადი გამოყენებისაა, დეკლარანტის მოთხოვნით მისი ღირებულება ბუღალტრული აღრიცხვის საერთაშორისო სტანდარტების გამოყენებით პროპორციულად უნდა გადანაწილდეს შესაფასებელ საქონელზე;
გ) საქონლის შეფუთვის ღირებულება, გაწეული შრომისა და შესაფუთი მასალების ჩათვლით.
2. თუ მყიდველის მიერ საქონელი ან მომსახურება გამყიდველს უფასოდ ან ფასდაკლებით, პირდაპირ ან არაპირდაპირ მიეწოდება და გამოიყენება იმპორტირებული საქონლის წარმოებასთან და საექსპორტოდ გაყიდვასთან დაკავშირებით, საქონლის საბაჟო ღირებულების ამ კოდექსის 32-ე მუხლის საფუძველზე განსაზღვრისას გარიგების ფასს უნდა დაემატოს შემდეგი საქონლისა და მომსახურების პროპორციულად განაწილებული ღირებულება იმ ოდენობით, რომლითაც ეს ღირებულება ჩართული არ არის გადახდილ ან გადასახდელ ფასში:
ა) საქონლის შემადგენლობაში შემავალი მასალები, ნედლეული, ნაწილები (დეტალები) და სხვა ანალოგიური კომპონენტები;
ბ) საქონლის წარმოების დროს გამოყენებული სამუშაო ინსტრუმენტები, შტამპები, ჩამოსასხმელი ფორმები და მსგავსი ელემენტები;
გ) საქართველოს ფარგლებს გარეთ წარმოებული ინჟინერია, დამუშავება, საკონსტრუქტორო და სამხატვრო-დიზაინერული საქმიანობა, მხაზველობითი სამუშაოები, პროექტები, სქემები, ესკიზები და სხვა სამუშაოები.
3. ამ მუხლის მე-2 ნაწილის მიზნებისათვის საქონლისა და მომსახურების ღირებულება, რომელიც უნდა შევიდეს საბაჟო ღირებულებაში, უნდა განისაზღვროს იმ ფასით, რომლითაც იგი შეიძინა მყიდველმა. თუ ეს საქონელი ნაწარმოებია თვით მყიდველის მიერ, მისი ფასი განისაზღვრება მყიდველის საბუღალტრო დოკუმენტაციაზე დაყრდნობით. იმ შემთხვევაში, როცა მოცემული საქონელი ამორტიზებულია, მისი ღირებულება განისაზღვრება ამორტიზაციის ნორმების გათვალისწინებით.
4. საქონლის საბაჟო ღირებულების ამ კოდექსის 32-ე მუხლის საფუძველზე განსაზღვრისას გარიგების ფასს უნდა დაემატოს იმპორტირებულ საქონელთან დაკავშირებული საავტორო ჰონორარი ან სალიცენზიო გადასახდელები იმ ოდენობით, რა ოდენობითაც ჩართული არ არის გადახდილ ან გადასახდელ ფასში და პირდაპირ ან არაპირდაპირ უნდა გადაიხადოს მყიდველმა, როგორც ყიდვა-გაყიდვის ხელშეკრულებით გათვალისწინებული იმპორტირებული საქონლის პირობა. მასში შედის გადასახდელები პატენტებზე, სასაქონლო მარკებზე, საავტორო უფლებებზე, „ნოუ-ჰაუზე“. ამასთანავე, სალიცენზიო და ინტელექტუალური საკუთრების გადასახდელები ჩაირთვება საბაჟო ღირებულებაში, თუ ინტელექტუალური საკუთრების ნიმუშებს განუყრელი კავშირი აქვს იმპორტირებულ საქონელთან და ეს პირობები დაფიქსირებულია კონტრაქტში. თუ მყიდველი სალიცენზიო გადასახდელებს უხდის მესამე პირს, ეს შეთანხმებული უნდა იყოს გამყიდველთან.
5. საქონლის საბაჟო ღირებულების ამ კოდექსის 32-ე მუხლის საფუძველზე განსაზღვრისას გარიგების ფასს უნდა დაემატოს იმ მოგების ნაწილის ღირებულება, რომელიც საქონლის ყოველი შემდგომი გადაყიდვის, განკარგვის და გამოყენების შედეგად პირდაპირ ან არაპირდაპირ ეკუთვნის გამყიდველს.
6. საქონლის საბაჟო ღირებულებაში ჩაირთვება იმპორტირებული საქონლის მიერ საქართველოს საბაჟო საზღვრის გადმოკვეთამდე გაწეული შემდეგი ხარჯები:
ა) ტრანსპორტირების ღირებულება, დატვირთვა-გადმოტვირთვისა და დამუშავების (მათ შორის, საწყობში შენახვის) ხარჯები. თუ სხვადასხვა საქონლის პარტია ერთი და იმავე ტრანსპორტით არის იმპორტირებული, ტრანსპორტირების ხარჯები პროპორციულად გადანაწილდება;
ბ) დაზღვევასთან დაკავშირებული ხარჯები.
7. საქონლის საბაჟო ღირებულების განსაზღვრისას დაუშვებელია გარიგების ფასისათვის იმ ხარჯების მიკუთვნება, რომლებიც ამ მუხლით არ არის გათვალისწინებული.
8. იმპორტირებული საქონლის საბაჟო ღირებულებაში არ უნდა იყოს ჩართული შემდეგი გადასახდელები და ხარჯები, თუ ისინი გამოყოფილია საქონლის ფაქტობრივი ფასიდან:
ა) საქართველოს კანონმდებლობით დადგენილი გადასახადები და მოსაკრებლები;
ბ) საქართველოს საბაჟო საზღვრის გადმოკვეთის შემდგომი ტრანსპორტირების ხარჯები;
გ) სამშენებლო-სამონტაჟო სამუშაოების, საწყობის, მომსახურების ან გაწეული ტექნიკური დახმარების ხარჯები, რომლებიც გაწეულ იქნა საქონლის შემოტანის შემდეგ;
დ) საბაჟო პროცედურებთან დაკავშირებული ხარჯები და სხვა ხარჯები, რომლებიც დაკავშირებულია საქართველოს ტერიტორიაზე იმპორტირებული საქონლის გადაადგილებასთან.
ე) მყიდველის მიერ იმპორტირებული საქონლის ყიდვასთან დაკავშირებით დადებული საფინანსო შეთანხმებით გათვალისწინებული პროცენტები, თუ:
ე.ა) ეს პროცენტები გამოყოფილია საქონლის ფაქტობრივი ფასიდან;
ე.ბ) საფინანსო შეთანხმება შედგენილია წერილობითი ფორმით;
ე.გ) საჭიროების შემთხვევაში მყიდველს შეუძლია დაადასტუროს, რომ საქონელი ფაქტობრივად გაყიდულია დეკლარირებული ფასით და საპროცენტო განაკვეთი არ აღემატება საშუალო საპროცენტო განაკვეთს, რომელიც დაფინანსების მომენტში მოქმედებს მსგავს შეთანხმებებთან მიმართებით იმ ქვეყანაში, რომელშიც იმყოფება დამფინანსებელი პირი.ეს დებულებები გამოიყენება მიუხედავად იმისა, გარიგებას აფინანსებს გამყიდველი, ბანკი თუ მესამე პირი.
ვ) იმპორტირებული საქონლის საქართველოში წარმოების უფლების მოსაპოვებლად აუცილებელი ხარჯები;
ზ) მყიდველის მიერ იმპორტირებული საქონლის დისტრიბუციის ან გაყიდვის უფლების მისაღებად გაწეული ხარჯები, თუ ეს არ წარმოადგენს საქონლის საქართველოში ექსპორტირებისათვის გაყიდვის პირობას.
1

